
Нукус шаҳрида 20 август куни Ўзбекистон 
Республикаси Президентининг тадбиркор-
лар билан навбатдаги очиқ мулоқоти бўлиб 
ўтди. Сўнгги йилларда анъанага айланган бу 
мулоқот соҳадаги тизимли муаммоларни ҳал 
этиш, таклифларни муҳокама қилиш ва янги 
қулайликлар яратиши билан ишбилармонлар 
кутадиган тадбирга айланди.

Бу йил очиқ мулоқот мунтазам давом 
этди дейиш мумкин. Президентдан бошлаб 
Бош вазир, Бош вазир ўринбосарлари, ва-
зирлар, ҳокимлар, Савдо-саноат палатаси 
раҳбари, Бизнес омбудсман тадбиркор би-
лан доимий мулоқотда бўлди. 

Тасдиқланган режадан ташқари, тад-
биркорлар кўтарган 700 дан ортиқ масала, 

ташаббус ва янги лойиҳалар қўллаб-қувват-
ланди, 8 триллион сўм қўшимча маблағ аж-
ратилди. Саноат, қишлоқ хўжалиги, хизмат-
лар ривожи, тадбиркорлик инфратузилмаси 
учун яна 18 триллион сўм йўналтирилди. 
Энг муҳими, маҳалладаги кичик лойиҳадан 
тортиб, мегалойиҳагача қўллаб-қувватлаш 
бўйича янги тизим йўлга қўйилди.

Илгари кредит, бозор топиш, инфрату-
зилма билан боғлиқ муаммолар, тинимсиз 
“текшир-текширлар” сабабли 60 фоиз янги 
тадбиркорлар фаолияти биринчи йилнинг 
ўзидаёқ тўхтаб қолар эди. Бугунга келиб 
уч йилдан ортиқ ишлаётган корхоналар 
улуши 76 фоизни ташкил этиб, илк бор 
300 мингтага етган. Яна 100 мингдан зиёд 

шундай якка тартибдаги тадбиркорлар 
бор. Бу йилнинг ўзида тадбиркорларнинг 
товар айланмаси ўтган йилга нисбатан 25 
фоизга кўпайиб, 986 триллион сўмга етди. 
Йиллик айланмаси 10 миллиард сўмдан 
100 миллиард сўмгача бўлган ўрта кор-
хоналар 2 карра кўпайди. Айланмаси 100 
миллиард сўмдан ортиқ йирик корхоналар 

эса 2 минг 200 тадан ошди. Бу ҳам ўтган 
йилга нисбатан 2 баравар кўп. 

Солиқ, банк, молия, бутун иқтисодиёт 
комплекси “маҳаллабай” ва “мижозбай” 
ишлаётгани натижасида олдин зарар билан 
ишлаган 16 минг корхона ярим йилда 6,5 
триллион сўм фойдага чиқди. 

Ўзбекистон Республикаси Президенти Шавкат Мирзиёев 19-20 август кунлари Қорақалпоғистонда бўлди. 

Ўзбекистонда юқори технологик саноат 
корхоналарини ташкил этишга фаол сармоя 
киритаётган етакчи халқаро компаниялардан 
бири билан ўзаро манфаатли стратегик ҳам-
корликни янада кенгайтиришнинг амалий 
жиҳатлари кўриб чиқилди.

Бугунги кунда мамлакатимизда “Air 
Products” билан қўшма лойиҳалар портфели 
2,5 миллиард доллардан ошди.

Углеводородларни чуқур қайта ишлаш 
ва кимё маҳсулотларини ишлаб чиқариш 
соҳасида инновацион лойиҳаларни амалга 

ошириш, қишлоқ  хўжалигида илғор техно-
логик ечимларни жорий этиш, шунингдек, 
энергетика ва кимё тармоқлари учун юқори 
малакали мутахассислар тайёрлаш юзасидан 
келишувларга эришилди.

ЎзА

Ўзбекистон Республикаси Президенти Шавкат Мирзиёев 20 август куни “Air Products” компанияси 
президенти ва бош ижрочи директори Сейфи Гасемини қабул қилди.

ТАШАББУС, ФИКР ВА ¢ОЯ 

Қадрли ватандошлар, ҳурматли тадбир-
корлар, анжуман иштирокчилари!

Ўтган йилги учрашувимизда навбатдаги 
очиқ мулоқотни Нукус шаҳрида ўтказиш 
ҳақида келишиб олган эдик. Бугун Ватани-
мизнинг шимолий дарвозаси бўлган Қора-
қалпоғистонда сизлар билан дийдор кўри-
шиб турганимдан ғоят хурсандман.

Кеча бу ерда янги-янги корхоналар, 
таълим ва тиббиёт масканлари, маҳалла-
даги ўзгаришлар билан танишдим. Бутун 
мамлакатимизда бўлаётган кенг кўламли 
ўзгаришларни Қорақалпоғистон мисолида 
яққол кўриш мумкин.

Бугун қандай таҳликали ва мураккаб 
замонда яшаётганимизни барчамиз кўриб 
турибмиз. Шунга қарамасдан, иқтисодиёти-
миз барқарор ўсиб боряпти. Буни дунёдаги 
нуфузли халқаро ташкилотлар, хорижий 
давлатлар етакчилари эътироф этмоқда. 
Яқинда Халқаро валюта жамғармаси мам-
лакатимиз ялпи ички маҳсулоти илк бор 100 
миллиард доллардан ошганини тасдиқлади.

Ислоҳотларимизнинг биринчи кунлари-
даноқ сиз, ҳурматли тадбиркорлар билан 
елкама-елка туриб, доим мулоқотда бўлиб 
биргаликда ишламаганимизда бундай на-
тижа бўлармиди? Йўқ, албатта.

Шундай юксак маррага эришишда илғор 
технологиялар асосида замонавий корхо-
налар очаётган, юз минглаб янги иш ўрин-
ларини яратаётган ва дунё  бозорларига 

жадал кириб бораётган сиз, азму шижоатли 
тадбиркорларнинг ҳиссангиз беқиёс экани-
ни халқимиз яхши билади.

Ривожланган давлатларда ўз бизнесини 
йўлга қўйган, катта-катта натижалари билан 
юртимиз номини чет элликларга танитаёт-
ган кўплаб ватандошларимиз бор. Бугунги 
учрашувимизда ҳам 40 нафардан зиёд ана 
шундай ватанпарвар, ишбилармон бизнес 
вакилларини кўриб хурсанд бўлдим.

Куни кеча илғор бизнес вакилларидан 
37 нафарини орден ва медаллар билан, 104 
нафарини “Фаол тадбиркор” кўкрак нишо-
ни билан тақдирладик.

Фурсатдан фойдаланиб, Ватанимизнинг 
мана шундай юксак мукофотларига сазо-
вор бўлган барча тадбиркорларимизни чин 
дилдан табриклайман!

Барча-барчангизга фидокорона меҳна-
тингиз учун ўз номимдан, бутун халқимиз 
номидан самимий миннатдорлик билдира-
ман!

Сизлар янгилик яратишдан, ташаббус 
кўрсатишдан чарчаманглар. Сизларни қўл-
лаб-қувватлашга, янада қулай шароитлар 
яратиб беришга мен доим тайёрман!

Ҳурматли тадбиркорлар!
Бу сафарги очиқ мулоқотимиз йил 

мобайнида давом этди, десак тўғри бў-
лади. Президентдан бошлаб Бош вазир, 
Бош вазир ўринбосарлари, вазирлар, ҳо-
кимлар, Савдо-саноат палатаси, Бизнес 

 омбудсман — барча-барча раҳбарлар йил 
бўйи тадбиркор билан доимий мулоқотда 
бўлди.

Тасдиқланган режадан ташқари тад-
биркорлар кўтарган 700 дан ортиқ масала, 
ташаббус ва янги лойиҳалар қўллаб-қув-
ватланди, 8 триллион сўм қўшимча маблағ 
ажратилди.

Саноат, қишлоқ хўжалиги, хизматлар 
ривожи, тадбиркорлик инфратузилмаси 
учун яна 18 триллион сўм йўналтирилди. 
Энг муҳими — маҳалладаги микролойиҳа-
дан тортиб, мегалойиҳагача қўллаб-қувват-
лаш бўйича янги тизим йўлга қўйилди.

Берилаётган имкониятлар ҳисобига 
нима ўзгарди? Мана бу рақамларга эъти-
бор беринг.

Илгари кредит, бозор топиш, инфрату-
зилма билан боғлиқ муаммолар, тинимсиз 
“текшир-текширлар” сабабли 60 фоиз янги 
тадбиркорлар фаолияти биринчи йилнинг 
ўзидаёқ тўхтаб қолар эди.

Ҳозир-чи? Бугунга келиб, уч йилдан ор-
тиқ ишлаётган корхоналар улуши 76 фоиз-
ни ташкил этиб, илк бор 300 мингтага етди. 
Яна 100 мингдан зиёд шундай якка тартиб-
даги тадбиркорлар бор.

Бу йилнинг ўзида тадбиркорларнинг 
товар айланмаси ўтган йилга нисбатан 25 
фоизга кўпайиб, 986 триллион сўмга етди. 
Йиллик айланмаси 10 миллиард сўмдан 100 
миллиард сўмгача бўлган ўрта  корхоналар 

2 карра кўпайди. Айланмаси 100 миллиард 
сўмдан ортиқ йирик корхоналар эса 2 минг 
200 тадан ошди. Бу ҳам ўтган йилга нисба-
тан 2 баробар кўп бўлди.

Солиқ, банк, молия, бутун иқтисодиёт 
комплексини “маҳаллабай” ва “мижозбай” 
ишлашга ўргатганимиз натижасида олдин 
зарар билан ишлаган 16 минг корхона ярим 
йилда 6,5 триллион сўм фойдага чиқди.

Бугунги кунда 100 дан ортиқ ишчиси 
бор корхоналар 3 мингга яқинлашиб, улар-
даги иш ўрни бир йилда 440 мингга кўпай-
ди. Ушбу корхоналардаги ишчилар сони 
1,7 миллионга етди.

Хусусий секторда 5 миллион сўмдан 
кўп маош оладиган ишчилар 1 миллион-
дан ошди. Шундан 370 мингги 10 миллион 
сўмдан зиёд ойлик олади.

Булар нимадан далолат беради? Тадбир-
корларимиз “сояда” ишлашдан кўра, қону-
ний фаолият, соғлом рақобатни манфаатли 
деб биляпти.

Бошқа бир мисол. Тадбиркорлик рей-
тингида “А” ва “Б” — яхши тоифага кирув-
чи корхоналар 91 мингга кўпайди, яна 170 
минг корхона “Д” — энг ёмон тоифадан 
чиқарилди.

Бунинг ҳисобига солиқ текширувлари 
ўтган йилга нисбатан 2 карра — 85 минг-
тадан 48 мингтага, жумладан, камерал 
текширувлар 3 карра — 38 мингтадан 12 
мингтага қисқарди. Шу даврда йирик солиқ 

 тўловчилар тушумлари 10 фоизга, вилоят 
даражасидаги корхоналарда 25 фоизга, ту-
ман тадбиркорлари тўлаётган солиқлар 40 
фоизга ўсди.

Нима учун бу рақамларни айтяпман?
Чунки “текширса — қўрқади, қўрқ-

са — солиқ тўлайди” деган қараш билан 
иш юрмаслигини ҳамма, айниқса, солиқ-
чилар тушуниб етди. Содда қилиб айт-
ганда, мансабдорларни тадбиркор билан 
“сиз” деб гаплашишга ўргатиб, бизнес 
муҳитини яхшилаш бўйича туб бурилиш 
ясадик.

Олти ойда тўғридан-тўғри хорижий 
инвестиция ҳажми ўтган йилга нисбатан 
2 карра ўсиб, 14 миллиард долларга етди. 
Бу — инвесторларнинг Ўзбекистонда биз-
нес қилишга ишончи ортиб бораётганидан 
далолат беради.

Азиз юртдошлар!
Ҳозир айтилган рақамларнинг бирорта-

си 33 йиллик тарихимизда бўлмаган. Бу-
ларнинг барчаси саккиз йил олдин сизлар 
билан ўзаро ишонч асосида бошлаган ис-
лоҳотларимизнинг илк нишонаси!

Ҳали имкониятларимиз бундан карра-
карра кўп. Энг муҳими, уларни ишга со-
лишга қодир бўлган сизлардек ватанпарвар 
ва жонкуяр тадбиркорларимиз бор.

Аҳолимиз сони 38 миллионга яқинлашиб 
боряпти, уларнинг даромади ҳам кундан-
кунга кўпаймоқда. Қўшни давлатлар билан 

ҳамкорлик алоқаларимиз мисли  кўрилмаган 
даражага чиқди. Мамлакатимиз маҳаллий 
корхоналар учун ҳам, чет эл компаниялари 
учун ҳам катта бозорга, минтақадаги саноат 
хабига айланиб улгурди.

Ҳозирги мураккаб шароитда барча дав-
латлар ўз юртидаги ишлаб чиқарувчиларни 
ҳимоя қилишни устувор йўналиш сифати-
да кўряпти. Биз ҳам рақобатбардош маҳсу-
лотлар ишлаб чиқаришни рағбатлантириш 
бўйича тадбиркорларимизни янада кенг 
қўллаб-қувватлаймиз.

Бугун ҳам тадбиркорлик учун қўшимча 
шароитлар яратиш бўйича муҳим янги та-
шаббуслар билан ўртоқлашаман.

Биринчи йўналиш — кичик ва ўрта 
бизнес учун молиявий ресурсларни 
 кўпайтириш.

Ўтган йили кичик ва ўрта бизнесни мо-
лиявий қўллаб-қувватлаш учун янги тизим 
жорий қилдик. Бу борада Бизнесни ривож-
лантириш банки ва Тадбиркорликни ри-
вожлантириш компанияси ташкил этилиб, 
йил бошидан 35 мингдан ортиқ тадбиркор-
ларга ўртача 100 миллион сўмдан жами 3,5 
триллион сўм микрокредитлар ажратилди.

Бундан ташқари, “Бизнесга биринчи қа-
дам” дастури бўйича тадбиркорликни энди 
бошлаётган 115 минг аҳолига 1 триллион 
сўмлик микроқарзлар берилди.

Президентимизнинг Қорақалпоғистонга 
галдаги ташрифи нафақат ҳудуд 
иқтисодиётида қатор муҳим лойиҳалар 
ишга туширилишига йўл очди, балки 
тадбиркорлик субъектлари учун 
ҳам катта воқеа бўлди. Чунки айнан 
шу ташриф доирасида давлатимиз 
раҳбарининг тадбиркорлар билан очиқ 
мулоқоти Нукусда ташкил этилди.

Бир неча йиллардан буён анъанавий тус олган муло-
қот соҳа вакиллари кутадиган муҳим анжуманга айланди, 
десак асло муболаға бўлмайди. Чунки очиқ мулоқотда 
тадбиркорлар бевосита давлат раҳбарига ўз таклиф ва та-
шаббусларини билдириш баробарида ечимини кутаётган 
муаммо ёки камчиликларни ўртага ташлаш имкониятига 
эга бўлади. Келгуси фаолият учун зарур вазифалар белги-
лаб олинади. 

ҚОНУНЧИЛИК ТАКОМИЛИГА ХИЗМАТ ҚИЛМОҚДА

Келгуси йилги давлат инвестиция дастуридаги ҳар бир лойиҳа бўйича 
маҳаллий маҳсулотлар улуши қанча бўлиши аниқ белгиланади. Давлат харидида 

энди маҳаллий маҳсулот улушини ошириш рағбатлантирилади. 

Давоми 3-бетда

Ушбу тажриба ўз самарасини кўрсатди 
ва буни янада кенгайтирамиз.

Биринчидан, кичик ва ўрта бизнесни 
қўллаб-қувватлашда барча банклар ва мик-
ромолия ташкилотлари иштирок этиши 
мумкин бўлади.

Масалан, 100 миллион сўмгача микро-
кредит бор-йўғи 9 фоиз тадбиркорларнинг 
эҳтиёжи учун етарли эканлиги маълум 
бўлди. Шу боис, микрокредитлар миқдори 
3 карра оширилиб, 300 миллион сўмга ет-
казилади. Бунда кредитнинг 100 миллион 
сўмгача бўлган қисмига гаров талаб қилин-
майди. Бу мақсадга бир йилда 10 триллион 
сўм берилади.

Энди Тадбиркорлик компаниясининг 
филиали ҳар бир вилоятда ташкил қили-
нади. Компания ва унинг филиаллари ҳу-
дудларда салоҳияти бор тадбиркорларни 
аниқлайди. Компания кафилликлари яхши 
кредит тарихи ва юқори барқарорлик рей-
тингига эга тадбиркорларга берилади.

Энди тадбиркорларнинг банкдаги 200 
миллион сўмгача бўлган маблағлари кафо-
латланади. Бу давлат тадбиркорлар ҳисоб-
рақамидаги 7 триллион сўм маблағ билан 
боғлиқ хавф-хатарларни ўз зиммасига ола-
ди, дегани.

Иккинчидан, хабарингиз бор, микро-
молия бозори учун йўл очиб берилди. Ма-
салан, ўтган етти ойда 91 та микромолия 
ташкилоти 6,6 триллион сўмлик молиявий 
хизматлар кўрсатди ва йил якунигача бу ра-
қам 12 триллион сўмга етказилади.

Биз микромолия хизматларини давлат 
томонидан қўллаб-қувватлашни давом эт-
тирамиз. Уларга жорий йилдаги 1,6 трил-
лион сўмга қўшимча 1 триллион сўм ре-
сурс ажратилади.

Бундан ташқари, Микрокредитбанк ҳам 
ўзининг микромолия ташкилотлари орқали 
йил якунигача яна 1 триллион сўм жалб 
қилади.

Шу билан бирга, устав капитали камида 
50 миллиард сўм бўлган микромолия банк-
ларини ташкил этишга рухсат берилади. 
Ушбу банклар кредит портфелининг ками-
да 70 фоизи кичик ва ўрта бизнесни молия-
лаштиришга йўналтирилади. Микромолия 
банклари тадбиркорга 5 миллиард сўмгача 
кредит беради.

Улар аҳолидан 200 миллион сўмга-
ча омонат жалб қилиши мумкин бўлади. 
Шунингдек, микромолия ташкилотлари 
учун қўшимча имкониятлар яратилади. Бу 
ташкилотлар томонидан тадбиркорларга 
хорижий валютада хизмат кўрсатиш ва ли-
цензия асосида тўлов ташкилоти сифатида 
фаолият юритишга рухсат берилади.

Учинчидан, ҳозир кўп экспортчилар 
йирик хорижий савдо тармоқларига 3-4 ой 
кечиктириб тўлаш шарти билан маҳсулот 
етказиб беряпти. Узлуксиз ишлаб чиқа-
риш учун корхоналарда айланма маблағга 
эҳтиёж ошяпти. Лекин ҳамма тадбиркорда 
ҳам янги кредит олиш, унинг учун гаров 
топиш имконияти йўқ.

Бунда тадбиркордан гаров талаб қил-
майдиган энг қулай восита бу — факто-
ринг.

Экспортчилар ҳозир валютада факто-
ринг олиш учун чет эл банклари хизмати-
дан фойдаланиб келаётганидан хабарим 
бор.

Халқаро молия корпорацияси маълумот-
ларига кўра, мамлакатимизда 10 миллиард 
долларлик факторинг хизматига талаб бор. 
Ҳозир бу хизматни фақат банклар, микро-
молия ташкилотлари кўрсатяпти. Шунинг 
учун ўтган йили атиги 578 миллиард сўм-
лик факторинг хизмати кўрсатилган.

Ўтган ҳафта факторинг бозорини ривож-
лантириш бўйича фармон имзоладим. Бундан 
буён банк бўлмаган янги институт — факто-
ринг ташкилоти учун йўл очилади.

Улар хорижий валютада ҳам хизмат кўр-
сатиши мумкин бўлади. Бу жараёнда қат-
нашадиган банк, микромолия, факторинг 
ташкилоти ва тадбиркорлар фойдалана-
диган алоҳида электрон платформа ишга 
туширилади. Яъни тадбиркор ундан ўзига 
қулай молиявий маҳсулотни танлаш имко-
ниятига эга бўлади.

Умуман, факторингни оммалаштириш 
ҳисобидан тадбиркорларга айланма учун 
20 триллион сўм, экспортчи корхоналарга 
1 миллиард доллар қўшимча молиявий ре-
сурслар пайдо бўлади.

Тўртинчидан, ўтказилган сўровда тад-
биркорларнинг 38 фоизи ислом молияси 
асосида ресурс олиш истагини билдирган. 
Ўтган ойда микромолия ташкилотларига 
исломий шартлар асосида хизмат кўрса-
тишга рухсат берилди.

Ҳозир янги қонун лойиҳаси тайёр 
бўлди. Парламентимиз аъзоларидан ло-
йиҳани тез муддатда кўриб чиқишларини 
сўраймиз. Ундан кейин ислом молияси би-
лан банклар ҳам ишлаши мумкин бўлади.

Бундай янги молиявий хизматлар тақ-
дим этилиши кўп инвесторлар кириб ке-
лиши ва 5 миллиард долларлик қўшимча 
ресурс пайдо бўлишига туртки беради.

Бешинчидан, 9 та давлат банки берган 
кредитнинг 92 триллион сўми ёки 30 фоизи 
10 та йирик давлат корхонасига тўғри ке-
лади.

Биз йирик корхоналарни трансформация 
қиляпмиз. Уларни молия бозорларига муста-
қил чиқиб, ўзи маблағ жалб қилишга ўргат-
япмиз. Масалан, “Ўзбекнефтгаз” акциядор-
лик жамияти, “Ўзавтосаноат” акциядорлик 
жамияти 1 миллиард доллардан ортиқ евро-
бондларни чиқарди. Навоий кон-металлургия 
комбинати ҳам четдан ўзи ана шундай маблағ 
олиб келишга тайёргарлик кўряпти.

Энди давлат жалб қилган маблағларни 
йирик корхоналарга бериш амалиётидан 
босқичма-босқич воз кечамиз. Бундай маб-
лағларни бериш икки йил ичида камида 40 
фоизга қисқаради. Банклар бунинг ҳисо-
бидан камида 30 триллион сўмни хусусий 
бизнесга йўналтиради.

Иккинчи йўналиш — бизнес-
ни  инфратузилма, ер ва энергия билан 
 таъминлаш.

Очиқ мулоқот доирасида келиб тушган 
11 мингта мурожаатдан 2 мингтаси ер ва 
инфратузилма билан боғлиқ. Жойларда 
ўтказилган сўровда ҳам 55 фоиз тадбиркор 
электр энергияси, газ таъминотида, тар-
моққа уланишда муаммо борлигини айт-
ган.

Биласизларми, мамлакатимиздаги 44 
миллион 800 минг гектар ернинг бозор 
қиймати ҳисобланса, аҳоли ва тадбиркор-
ларда қанчадан-қанча “иқтисодий актив” 
пайдо бўлади.

Сўнгги йилларда мамлакатимизда ер ва 
мулкка ёндашувларимиз бутунлай ўзгарди, 
хусусий мулк дахлсизлигини таъминлаш 
бўйича катта амалий ишлар қилинди. Ле-
кин ердан инвестиция сифатида фойдала-
ниш тизими ҳали орқада. Хусусан, Тош-
кент шаҳри туманлари ва Бухоро вилоятида 
бу масала тадбиркорлар, туман ҳокимлари 
билан кўп муҳокама қилинди. Ҳозир бу ма-
саланинг ечимларини айтиб ўтмоқчиман.

Биринчидан, ер бозори шаклланиши 
таъсирида янги инвестиция лойиҳаларида 
ер сотиб олиш харажатлари кескин ошяп-
ти. Инфратузилма йўқ жойларда ҳам 1 гек-
тар ернинг бошланғич нархи 500-600 мил-
лион сўм, саноат учун қулай ҳудудларда 
4-5 миллиард сўмга чиқиб кетди. Тадбир-
кор ерга бунча катта харажат қилганидан 
кейин қурилиш, техника ва ускунага маб-
лағи етмай қоляпти.

Энди тадбиркор аукциондан ер сотиб 
олганда, унга қўшилган қиймат солиғи ҳи-
соблаш бекор қилинади.

Айрим ҳудудларда аукционда олинган 
ер учун тўловни бўлиб-бўлиб тўлаш (2 
йилдан 7 йилгача) тизимини жорий қилган 
эдик. Эндиликда Тошкент шаҳри ва вилоят 
марказларида сотилган ер бўйича харид 
суммасини уч йилгача, қолган ҳудудларда 
беш йилгача, 4- ва 5-тоифа туманлар учун 
эса ўн йилгача бўлиб-бўлиб тўлашга рух-
сат берилади.

Келгусида тадбиркорлар дарҳол тўлов 
қиламан деса, бунинг учун 20 фоизгача 
чегирма берилади. Бундай тартиб бино ва 
иншоотларни хусусийлаштириш жараёни-
да қўлланилмоқда.

Шунингдек, йирик лойиҳаларни амалга 
ошириш жараёнида ер қийматини тадбир-
кор устав фондига давлат улуши сифати-
да киритиш мумкин бўлади. Тадбиркор 
истаган пайтда бу улушни ўзи сотиб оли-
ши мумкин. Бу орқали шу йилнинг ўзида 
тадбиркорлар ихтиёрида 3 триллион сўм 
қолади.

Иккинчидан, қанча-қанча тадбиркор-
лар ери йўқлиги учун янги лойиҳаларни 
амалга ошира олмаяпти. Аксинча, “аук-
циондан сотиб олдим, энди менинг мул-
ким” деб, ерни қаровсиз ташлаб қўйган 
“уддабуронлар” ҳам кўп.

Ер — энг чекланган ресурсимиз ва у 
доим иқтисодий наф келтириши керак. Шу 
боис, янги ерларни ажратишда биноларни 
лойиҳалашдан объектни топширишгача 
бўлган муддатлар мажбурий кўрсатилади.

Бунда қурилиш даврида ер солиғи бў-
йича 50 фоиз имтиёз берилади (вилоят 
марказларидан ташқари), қурилишга рух-
сат олиш муддати давлат органи айби би-
лан ўтказиб юборилса, қурилиш вақти шу 
муддатга узайтириб берилади. Қурилиш 
ишлари муддатида бўлмаса, ер суд орқали 
қайтариб олинади ёки бошқа тадбиркорга 
сотилади.

Учинчидан, қишлоқ ва ноқишлоқ жой-
ларда ер фонди доирасида бир фаолиятдан 
бошқасига ўзгартириш тартиби аниқ бел-
гиланмаган. Масалан, боғ ўрнида иссиқхо-
на ташкил қиламан деган тадбиркор ишни 
нимадан бошлашни, кимга мурожаат қи-
лишни билмайди. Ёки тадбиркор ўзининг 

боғида томчилатиб суғориш учун ҳовуз, 
кичик сиғимли саралаш ва сақлаш омбори-
ни қура олмайди.

Шу боис, ҳар бир ер участкаси учун асо-
сий фаолият турини қайсиларига алмашти-
риш мумкинлиги, қандай ёрдамчи иншоот-
ларни жойлаштира олиши аниқ белгилаб 
берилади.

Бунинг учун 1 январдан ер участкалари 
ва капитал қурилиш объектларининг ягона 
классификатори жорий этилади.

Мана шу янгилик ҳисобидан тадбиркор-
лар бир йилда ўз ерига 800 миллиард сўм-
лик инвестиция киритади.

Булардан ташқари, чорвачилик, балиқ-
чилик, асаларичилик, пиллачилик соҳала-
ри, мева-сабзавотни қайта ишловчиларга 
улар жойлашган бино-иншоотлар остидаги 
ерлар учун саноат тоифаси ставкасида ер 
солиғи ҳисобланяпти. Қишлоқ хўжалиги 
ерлари учун гектарига ўртача 500 минг 
сўм, саноат ерлари учун ҳудудига қараб 27 
миллион сўмдан 44 миллион сўмгача солиқ 
ҳисобланмоқда. Классификаторни жорий 
қилиш орқали улар ҳам қишлоқ хўжалиги 
ерлари каби солиқ тўлашга ўтади.

Бу орқали нафақат мурожаат қилган  
795 та тадбиркорнинг, балки барча  
103 минг қишлоқ хўжалиги корхоналари-
нинг масаласи ҳал бўлади.

Тўртинчидан, барча саноат корхонала-
ри электр ва газ бўйича ўрнатилган лимит 
ошиб кетса, тўлов 2 карра кўп ундирилаёт-
ганидан норози бўляпти.

Саноатимизнинг ўсишига таъсир қила-
диган бундай чекловлар қисқартирилади. 
Энди электр ва газ истеъмоли лимитдан 
20 фоизгача ошиб кетса ҳам базавий тариф 
сақланиб қолади. Агар истеъмол 20 фоиз-
дан ўтиб кетса, ошган қисмига тўлов 20 
фоиз қимматлашади.

Тадбиркорлик рейтингида “юқори”, 
“ўрта” тоифадаги корхоналарга электр 
учун олдиндан тўловни бир ойда иккига 
бўлиб тўлашга рухсат берилади.

Бюджетдан, кредит тўловидан ва бошқа 
хизматлар бўйича қарзи бор тадбиркорлар-
нинг ҳисобрақамига “инкассо” қўйилгани 
учун улар электр, газ ва сув учун тўлов 
қила олмаяпти. Ваҳоланки, ишлаб чиқариш 
тўхтамаса, қарздорлик тезроқ узилади.

Энди “инкассо” қўйилган тақдирда ҳам 
коммунал хизматлар учун тўловлар тўхта-
тилмайди.

Учинчи йўналиш — ички бозорда 
тенг рақобат муҳитини яратиш, таш-
қи бозорларга чиқиш имкониятларини 
кенгайтириш.

Жорий йилнинг етти ойида экспорти-
миз 13 фоизга ўсиб, 10 миллиард доллар-
дан ошди, аввал экспорт қилмаган 1 минг  
610 та корхона ташқи бозорларга чиқди. 
Бундай корхоналар сони 6 мингдан ошди.

Биз маҳаллий корхоналарнинг ташқи 
бозорга чиқишини қўллаб-қувватлашни из-
чил давом эттирамиз.

Биринчидан, Жаҳон савдо ташкилоти-
га 2026 йилда аъзо бўлиш учун катта қа-
дамларни қўйяпмиз. Ушбу ташкилотга ки-
риш — чуқур ўйланган ва узоқни кўзлаган 
танлов, қолаверса, ислоҳотларимизнинг 
ажралмас бир қисми.

Лекин айримлар бунга шубҳа билан 
қараяпти, бошқалар “корхоналар синади, 
импорт босиб кетади” деган хавотир билан 
юрибди.

Бир нарсани тушуниш зарур, бу борада 
импорт божлари ишлайди. Шунинг учун 
ташкилот аъзолари билан музокаралар ўт-
казяпмиз. Ҳозиргача Япония, Корея Респуб-
ликаси, Туркия, Бразилия каби 17 та аъзо 
давлатлар билан келишувга эришилган.

Эртанги кунимиз бу — тенг рақобат 
муҳити ва экспортга қаратилган саноат ва 
савдо сиёсати. Иқтисодиётимизга олдинла-
ри протекция қайсидир маънода керак эди. 
Яна шу йўлда давом этсак, имкониятлари-
миз чекланиб қолади. Чунки халқаро иш-
лаб чиқариш занжирларига қўшилмасак, 
иқтисодий ўсиш биз кутгандек бўлмайди.

Биргина мисол, ён қўшниларимизнинг 
йиллик импорти 90 миллиард доллар. 
Улардаги улушимиз эса атиги 4 фоиз ёки 
3,5 миллиард долларни ташкил қилади.

Яна бир мисол, МДҲ доирасида эркин 
савдо режимини ўрнатганмиз, Ҳамдўст-
ликка кирмаган давлатлар эса 10 фоиздан 
20 фоизгача божхона божи тўлайди. Ле-
кин МДҲдаги 500 миллиард долларлик 
импортда бизнинг ҳиссамиз 2 фоизга ҳам 
бормайди.

Демак, рақобат борасида биз ҳали анча 
ишлашимиз зарур.

Бу борада катта ислоҳот бошлаб, икки 
ой олдин алоҳида фармонни имзоладим. 
Металлургия, кимё, энергетика ва теле-
коммуникация тармоғида эксклюзив ҳу-
қуқлар бекор қилинди. Мисол учун, энди 
барча тенг шароитда қора ва рангли ме-
талл ломини сотиб олиш имкониятига эга 
бўлади.

Корпоратив харидларда ишлаб чиқариш 
учун олинадиган маҳсулотларга ҳам нарх 
устуворлиги бекор қилинади, бунда албат-
та маҳсулот таннархи пасаяди.

Бундан буён ҳеч кимда алоҳида ҳуқуқ 
бўлмайди, хоҳ давлатнинг стратегик кор-
хонаси бўлсин, хоҳ хусусий корхона ёки 
хорижий инвестор бўлсин, иқтисодиётда 
барча тенг шароитда ишлайди.

Бундан ташқари, ташкилотга аъзолик 
халқаро транзит юк ташишда ортиқча тў-
лов ёки чекловлардан халос қилади. Ал-
батта, бу рақобатдош бўлишимизга яна бир 
туртки беради.

Умуман, маҳсулот ва хизматлар сифа-
тини ошириш, ташқи бозорларда муносиб 
ўрин топиш учун халқаро стандартларга 
ўтиш керак. Оддий мисол, пестицидлар на-
зоратини йўлга қўймас эканмиз, қишлоқ хў-
жалиги маҳсулотлари экспортини 2030 йил-
гача 10 миллиард долларга етказиш бўйича 
белгилаган маррамизга эриша олмаймиз.

Етиштираётган маҳсулотларимиз, бу 
йилги пиёз ва тарвузга ўхшаб, бозорини 
тополмасдан нобуд бўлаверади.

Шу боис, бу йил озиқ-овқат маҳсулот-
лари хавфсизлиги бўйича қонунни қабул 
қиламиз. Бу орқали карантин, ветеринария, 
санитария назорати ва стандарт ташкилот-
ларининг такрорловчи ваколатлари қисқа-
ради, тадбиркорларни қайта-қайта текши-
ришга чек қўйилади.

Тариф ва нотариф чораларни жаҳон сав-
доси талаблари асосида тартибга солиш 
бўйича Бош вазир ўринбосари Ж.Ходжаев 
бошчилигидаги идоралараро комиссияга 
вақтинчалик ваколат берилади. Бунда тад-
биркорлар номидан Савдо-саноат палатаси 
аниқ масала қўядиган тизим яратилади.

Иккинчидан, ўтган йилги учрашуви-
миздан кейин 309 та корхонага 280 мил-
лион доллар экспортолди кредитлари аж-
ратилди. Ушбу корхоналар ҳозиргача 625 
миллион долларлик экспорт қилди. Бу ра-
қамни йил якунигача яна икки карра оши-
риш бўйича ҳисоб-китоб қилинган.

Очиқ мулоқотга тайёргарлик доирасида 
яна 122 та экспортчини 145 миллион дол-
ларлик айланма маблағга эҳтиёжи борлиги 
аниқланди. Шу боис, тармоқларни ривож-
лантириш учун ажратилган маблағдан 200 
миллион доллари экспортолди молиялаш 
учун йўналтирилади. Шундан 50 миллион 
доллари банк кредитлари учун кафилликка 
берилади.

Бу маблағлар ҳисобидан бир йил ичида 
қўшимча 1 миллиард долларлик экспорт 
амалга оширилади.

Учинчидан, ҳозирги геосиёсий жа-
раёнда Европага анъанавий транспорт 
маршрутлари бўйича юк ташиш чекланди. 
Транзит давлатлар ўз ташувчисини қўллаб-
қувватлаш мақсадида Ўзбекистонга бери-
лаётган рухсатномалар сонини 3 баробар-
гача камайтирди.

Шу ўринда таъкидлаш жоизки, транс-
порт корхоналарида 28 та давлат бўйича 
20 мингдан ортиқ рухсатномалар ишлатил-
масдан турибди. Транспорт вазири И.Маҳ-
камовга бир ой муддатда рухсатномалардан 
фойдаланиш бўйича очиқ-ошкора тизимни 
яратиш топширилади.

Бунда “Е-логистика” платформаси ишга 
туширилиб, экспортчилар учун қайси кор-
хонада қанча рухсатнома борлигини кў-
риш, тўғридан-тўғри шартнома тузиш им-
кони яратилади.

Тўртинчидан, импорт ўрнини босади-
ган ва экспортбоп маҳсулотларни кўпайти-
риш учун замонавий технологиялар зарур.

Бундай асбоб-ускуналарга буюртма бе-
риб, олиб келишга кўп вақт кетиши табиий. 
Лекин амалдаги тартиб бўйича шартнома 
муддатидан қатъи назар, сотиб олинган ус-
куна 180 кунда етиб келмаса, муддати ўт-
ган дебитор қарздорлик юзага келади.

Тўғри, бундай ҳолатларда жарима қўл-
лаш амалиётини бекор қилганмиз. Лекин 
тадбиркорлар ускуна келмагунча бошқа 
импорт шартномаларига тўловни амалга 
ошира олмайди, олдиндан тўловсиз экс-
порт қилиши мумкин эмас, давлат томони-
дан белгиланган имтиёз ва субсидиялардан 
фойдаланиши чекланган. Ҳозирда 2 минг-
дан зиёд корхонада шундай муаммо бор.

Ж.Ходжаев, Ж.Қўчқоров, М.Нурму-
ратов шуни эътиборга олсинки, энди чет-
дан ускуна ва бутловчи қисм олиб келиш 
жараёнида шартнома муддати бузилмаса, 
муддати ўтган қарздорлик юзага келмайди.

Кўп тадбиркорлар экспорт бўйича қў-
шимча қиймат солиғини қайтаришда ор-
тиқча тўсиқ борлигини айтяпти. Солиқ ва 
божхона хизматларининг ахборот тизимла-
ри бир-бирига уланган бўлса-да, экспортни 
тасдиқлайдиган ҳужжат талаб этиляпти.

Бундан буён божхона органининг экс-
портни тасдиқловчи электрон маълумоти 
қўшимча қиймат солиғини қайтариш учун 
асос бўлади, бошқа ортиқча ҳужжатлар та-
лаб этилмайди.

Ж.Қўчқоров, Ш.Қудбиев, А.Мавлонов 
бир ой муддатда ушбу тизим тўлиқ ишга 
туширилиши учун шахсан масъул бўлади.

Бугунги кунда озиқ-овқат маҳсулотла-
рини сақлаш, саралаш, қайта ишлаш уску-
налари ва бутловчи қисмлари олиб келин-
ганда сертификат олиш учун уч ой вақт 
кетяпти. Сабаби, ҳудудларда синовларни 
тўлиқ қамраб оладиган лабораториялар 
йўқ. Ҳамма пойтахтга келишга мажбур.

Наманганлик ишлаб чиқарувчилар бу 
борада тўғри масалани кўтаряпти.

Бош вазир А.Арипов бу масалани шах-
сан ўзи назоратга олиб, йил якунига қадар 
Наманган, Самарқанд ва Хоразм вилоятла-
рида синов лабораториялари ташкил эти-
лишини таъминлайди.

Яна бир масала — ҳозир тадбиркорлар 
электрон ҳисоб-фактура ва товар-транс-
порт юк хатини алоҳида 2 та ҳужжат си-
фатида расмийлаштиряпти. Тадбиркор юк 
хатига 49 та маълумотни мажбурий кири-
тиши керак.

Ҳамма соҳага рақамлаштириш кириб 
келган бир пайтда бундай амалиётнинг 
нима кераги бор?

Энди бу ҳужжатлар ягона шаклга келти-
рилади ва фақат 4 та маълумот киритиш-
нинг ўзи етарли бўлади.

Бешинчидан, экспортни кескин оши-
риш учун янги бозорларга кўпроқ кириб 
боришимиз керак. Сўровларда 30-40 фоиз 
корхоналаримиз қайси маҳсулотга ташқи 
бозорда талаб юқори, қандай стандарт ке-
рак, деган саволларга жавоб топишга қий-
налишини айтган.

Ташқи бозорда маҳсулотларимиз 
тури кўпайишига, экспортчи корхона-
ларимиз янги бозорларга кириб бори-
шига хизмат қиладиган тизим ташкил 
этилади. Бу борада чет элда бизнес 
қилиб, катта тажриба орттирган ватан-
дошларимиз билан экспортчи корхона-
ларимизни боғласак, ўйлайманки, бу 
ҳам катта самара беради.

Бош вазир ўринбосари Ж.Ходжаев, Сав-
до-саноат палатаси бундай ватандошлари-
миз билан яқиндан ишлаб, уларни ўзларига 
савдо ва инвестиция бўйича маслаҳатчи 
сифатида жалб этади.

Ташқи ишлар вазири Б.Саидов ҳам ҳар 
ойда ана шундай юртдошларимиз билан 
мулоқот қилиб, уларнинг таклиф, ташаббус 
ва лойиҳаларига кўмаклашади.

Бу йўналишда бир йилдан кейин сар-
ҳисоб қиламиз. Натижага қараб, бу борада 
энг фаол бўлган ватандошларимизни муко-
фотлаймиз.

Олтинчидан, йилига 250 триллион 
сўмликдан зиёд давлат харидлари амалга 
оширилмоқда. Шу боис, давлат харид-
ларига “маҳаллий контент” талабларини 
жорий қилиш вақти келди. Ҳозир 70 минг 
маҳаллий ишлаб чиқарувчидан 4 мингтаси 
(6 фоизи) кооперация порталида рўйхатдан 
ўтган, холос.

Келгуси йилги давлат инвестиция 
дастуридаги ҳар бир лойиҳа бўйича 
маҳаллий маҳсулотлар улуши қанча бў-
лиши аниқ белгиланади. Давлат хари-
дида энди маҳаллий маҳсулот улушини 
ошириш рағбатлантирилади. Жумладан, 
энергетика, нефть-газ, кимё, металлур-
гия, темир йўл каби тармоқлардаги йи-
рик корхоналар 2-3 йиллик буюртмала-
рини кооперация порталига олдиндан 
жойлаштиради.

Маҳаллий корхоналар эса ушбу буюрт-
малар асосида янги турдаги маҳсулотларни 
ишлаб чиқаришни йўлга қўяди. Уларнинг 
лойиҳаларига дастлабки босқичда 100 
миллион доллар йўналтирилади.

Еттинчидан, сўнгги йилларда энерге-
тика соҳасини ислоҳ қилиб, хусусий сек-
торга кенг йўл очиб бердик. Бу орқали 3,5 
миллиард долларлик хусусий шериклик 
лойиҳалари ишга туширилди ва яна 31,5 
миллиард долларлик 50 та лойиҳа бўйича 
ишлар жадал давом этяпти.

Ҳудудий электр тармоқларининг бошқа-
рувини ҳам хусусий секторга бериш бўйи-
ча бир йил тайёргарлик кўрдик.

Энди мана шу жараёнларда ҳам амалий 
босқичга ўтамиз. Хусусан, жорий йилнинг 
октябрь ойида Самарқанд вилоятидаги 
электр тармоқларига хусусий оператор 
жалб қилиш бўйича тендер эълон қилина-
ди. Тендерда ғолиб бўлган инвестор 900 
минг истеъмолчига хизмат кўрсатиш билан 
бирга эскирган тармоқ ва подстанциялар-
ни янгилаб, йўқотишларни камайтириш 
ҳисобига даромад олади. Бунда аҳоли ва 
тадбиркорлар учун белгиланган тарифлар 
ўзгармайди.

Келгуси йил Жиззах ва Сирдарё вилоят-
ларида ҳам худди шундай ишлар амалга 
оширилади.

Саккизинчидан, ер ости бойликларини 
ўзлаштиришга тадбиркорларни кенг жалб 
этиб, ишлаб чиқаришни кўпайтиришимиз 
керак.

Шу йилнинг ўзидаёқ, 150 тадан ортиқ кон 
ва майдонлар тадбиркорларга сотилди. Йил 
якунигача яна 300 та кон ва майдонлар тад-
биркорларга таклиф қилинади. Қурилишда 
қум-шағалга эҳтиёжни қоплаш мақсадида 
110 миллион куб метр захирага эга 172 та кон 
ҳам тадбиркорлик учун ажратилади.

Тўртинчи йўналиш — хизматлар 
 соҳасига янги туртки бериш.

Ўзбекистонда банд аҳолининг 52 фоизи 
хизматлар соҳасида ишлаяпти. Ишлаб тур-
ган корхоналарнинг 68 фоизи (264 мингта-
си) ҳам хизматлар соҳасига тўғри келади. 
Лекин соҳада банд бўлганларнинг атиги 4 
фоизи юқори қўшилган қиймат берадиган 
йўналишда фаолият юритяпти.

Шу боис, хизматларда, аввало, IT соҳа-
сини ривожлантиришга алоҳида эътибор 
қаратамиз. Етти йил олдин деярли йўқ 
жойдан бошланган бу соҳа бугун 1 мил-
лиард долларлик экспорт қилиш салоҳия-
тига эга бўлди.

Аҳоли ва тадбиркорлар учун электрон 
тўлов қилиш осонлашганини кўриб туриб-
сиз. Бу ишларни изчил давом эттириб, ҳар 
бир ҳудудда экспортга йўналтирилган IT-
парклар ташкил қилинди.

Энди барча соҳада сунъий интеллект 
технологиялари кенг жорий қилинади. Ма-
салан, сунъий интеллект орқали дрондан 
фойдаланиб, қурилишда харажатларни 20 
фоизга тежаш мумкин. Қишлоқ хўжалиги-
да эса сунъий интеллект орқали ҳосилдор-
лик 10-15 фоизга, ўғит ва ёқилғи самара-
дорлиги 40 фоизга ошади.

Бу йўналишда янги лойиҳаларни амалга 
ошириш учун барча шароитлар яратилади. 
IT паркда сунъий интеллект маркази очи-
лади. Лойиҳаларни молиялаштириш учун 
50 миллион доллар ажратилади.

Иккинчидан, тадбиркорликнинг даст-
лабки босқичида стартап лойиҳаларни 
қўллаб-қувватлаш экотизими яратилади. 
Бу тизим биз учун янги тажриба бўляпти. 
Жорий йил стартапларга илк бор 134 мил-
лион доллар инвестиция кириб келди.

Бу соҳада фаолиятини “нолдан” бош-
лаб, айланмасини 10 миллион доллардан 
оширган 50 дан зиёд маҳаллий компания 
пайдо бўлди.

Бундай лойиҳаларни кўпайтиришимиз 
керак. Шу боис, стартапларни “оёққа тур-
ғазиш” учун венчур жамғармалар фаолия-
ти йўлга қўйилади. Бунинг учун IT-парк 
ҳам 10 миллион долларлик жамғарма таш-
кил қилади.

Шунингдек, стартапнинг хориждан 
олиб келган ҳар 1 доллар инвестициясига 
давлат ҳам 1 доллар ресурс беради. Стар-
тап ишланмаларини патентлаш ва савдо 
белгиларини рўйхатдан ўтказиш каби хара-
жатларни давлат қоплаб беради.

Умуман, бу соҳага 50 миллион доллар 
йўналтириб, ўқитиш тизимини ташкил қи-
ламиз, хорижий мутахассисларни ҳам олиб 
келамиз.

Учинчидан, маҳаллийлаштиришда фа-
қат товарлар эмас, хизматлар бўйича ҳам 
катта имкониятлар бор. Масалан, энерге-
тика соҳасида 36 миллиард долларлик 27 
гигаватт электр энергияси ишлаб чиқариш 
лойиҳалари амалга ошириляпти.

Бу каби объектлардаги юқори техноло-
гик ускуналарни эксплуатация қилиш ва 
таъмирлаш бўйича малакали хизматларга 
талаб йилдан-йилга ортяпти. Бундай хиз-
матлар импорти бу йил 2 баробар ошиб, 
100 миллион долларга етади. Кимё, метал-
лургия корхоналари, насос станциялари ва 
ГЭСлар, тўқимачилик ва тиббиётда ҳам 
бундай хизматларга талаб катта.

Шу боис, бир йил ичида 3 минг маҳал-
лий мутахассисни Германия, Япония, Жа-
нубий Корея, Хитой ва Туркиядаги ишлаб 
чиқарувчи компанияларга малака ошириш-
га юборамиз. Уларнинг харажатларини 
давлат қоплаб беради.

Ж.Қўчқоров икки ой муддатда йирик 
корхоналарга сервис кўрсатишда маҳаллий 
корхоналар иштирокини кенгайтириш дас-
турини ишлаб чиқади.

Тўртинчидан, умумий овқатланиш ва 
меҳмонхона хизматлари хизмат кўрсатиш 
соҳасида улуши энг катта йўналишдир.

Уларни қийнаётган энг катта муаммо  
қўшимча қиймат солиғи ва ишчилар ҳисо-
бини юритиш эканидан хабарим бор.

Шу боис, келгуси йилнинг 1 январи-
дан умумий овқатланиш корхоналарига 
қўшимча қиймат солиғининг бир қисми 
тадбиркорга “кэшбек” сифатида қайтариб 
берилади. Бунда ойлик айланмасининг 60 
фоизини нақд пулсиз амалга оширган кор-
хоналарга қўшимча қиймат солиғининг 40 
фоизи тўланган заҳоти қайтарилади. Агар 
нақд пулсиз айланма 60 фоиздан кам бўлса, 
“кэшбек” 20 фоиз бўлади. Қўшимча қиймат 
солиғи тўлашга ўтган ресторан ва кафелар 
учун фойда солиғи 2 карра камаяди.

Энди гаровдаги мулкни савдога чиқаришдан олдин унинг ҳозирги бозор қиймати аниқланади, 
қайтмаган қарздорлик гаров қийматининг 15 фоизидан кам бўлса, ундирув мулкка 

қаратилмайди. Банк мижозига қарзни бошқа манба ҳисобидан қоплашга имкон беради. 3
2024 йил 21 август, 167-сон

СИЁСАТ

Бугунги кунда 100 дан зиёд ишчиси бор 
корхоналар 3 мингга яқинлашиб, улардаги 
иш ўрни бир йилда 440 мингга кўпайди. 
Хусусий секторда 5 миллион сўмдан кўп 
маош оладиган ишчилар 1 миллиондан 
ошди. Шундан 370 минги 10 миллион сўм-
дан зиёд ойлик олади. Булар тадбиркорлар 
“соядан чиқиб”, қонуний фаолият, соғлом 
рақобат йўлига ўтаётганидан далолат бе-
ради.

Яна бир мисол. Тадбиркорлик рейтин-
гида “А” ва “Б” — яхши тоифага кирувчи 
корхоналар 91 мингга кўпайган, яна 170 
минг корхона энг паст — “Д” тоифадан 
чиқарилган. Бунинг ҳисобига солиқ тек-
ширувлари ўтган йилга нисбатан 2 карра 
қисқарган. Лекин шу даврда йирик солиқ 
тўловчилар тушумлари 10 фоизга, вилоят 
даражасидаги корхоналарда 25 фоизга, ту-
ман тадбиркорлари тўлаётган солиқлар 40 
фоизга ўсган. Бу солиқчиларнинг иш услу-
би ўзгараётгани, бизнес қилиш эркинлаш-
гани натижасидир.

Қўшни давлатлар билан алоқалар мис-
ли кўрилмаган даражага чиқди. Ўзбекис-
тон маҳаллий корхоналар учун ҳам, чет 
эл компаниялари учун ҳам катта бозорга, 
минтақадаги саноат хабига айланди. Яқин-
да мамлакатимиз ялпи ички маҳсулоти илк 
бор 100 миллиард доллардан ошди. Жорий 
йилнинг ўтган олти ойида тўғридан-тўғри 
хорижий инвестиция ҳажми ўтган йилга 
нисбатан 2 карра ўсиб, 14 миллиард дол-
ларга етди. Бундай рақамлар 33 йиллик та-
рихимизда бўлмаган.

— Буларнинг барчаси саккиз йил олдин 
ўзаро ишонч асосида бошлаган ислоҳот-
ларимиз, тадбиркорлар билан елкама-елка 
туриб, доим мулоқотда бўлиб ишлагани-
миз натижаси. Ҳали имкониятларимиз 
бундан бир неча карра кўп. Энг муҳими, 
уларни ишга солишга қодир бўлган сиздек 
ватанпарвар ва жонкуяр тадбиркорлари-
миз бор, — деди Шавкат Мирзиёев.

Давлатимиз раҳбари бешта йўналишда 
янги ташаббусларни айтиб ўтди.

Биринчи йўналиш — кичик ва ўрта 
бизнес учун молиявий ресурсларни 
 кўпайтириш.

Аввало, энди кичик ва ўрта бизнесни 
қўллаб-қувватлашда барча банклар ва мик-
ромолия ташкилотлари иштирок этиши 
мумкин бўлади. Микрокредитлар миқдо-
ри 3 карра оширилиб, 300 миллион сўмга 

 етказилади. Бунда кредитнинг 100 мил-
лион сўмгача бўлган қисмига гаров талаб 
қилинмайди.

Иккинчидан, микромолия хизматлари-
ни давлат томонидан қўллаб-қувватлаш 
давом эттирилади. Уларга жорий йилдаги 
1,6 триллион сўмга қўшимча 1 триллион 
сўм ресурс ажратилади. Бундан ташқари, 
Микрокредитбанк ҳам ўзининг микромо-
лия ташкилотлари орқали йил якунигача 
яна 1 триллион сўм жалб қилади. Устав 
капитали камида 50 миллиард сўм бўл-
ган микромолия банклари ташкил этиш 
мумкин бўлади. Шунингдек, микромолия 
ташкилотлари учун қўшимча имконият-
лар яратилиб, тадбиркорларга хорижий 
валютада хизмат кўрсатиш ва лицензия 
асосида тўлов ташкилоти сифатида фао-
лият юритишга рухсат берилади.

Учинчидан, Ўзбекистон Президенти-
нинг шу йил 12 августдаги фармонига му-
вофиқ, факторинг ташкилоти учун кенг 
йўл очилди. Энди улар хорижий валютада 
ҳам хизмат кўрсатади. Бу бўйича электрон 
платформа ишга туширилиб, унда тадбир-
корлар ўзига қулай молиявий маҳсулотни 
танлаш имкониятига эга бўлади. Умуман, 
факторингни оммалаштириш ҳисобидан 
тадбиркорларга айланма учун 20 триллион 
сўм, экспортчи корхоналарга 1 миллиард 
доллар қўшимча молиявий ресурслар пайдо 
бўлади.

Тўртинчидан, ислом молиясига доир 
қонун ишлаб чиқилади. Бу янги молиявий 
хизматлар тақдим этилиши, кўп инвестор-
лар кириб келиши ва 5 миллиард долларлик 
қўшимча ресурс пайдо бўлишига туртки 
беради.

Бешинчидан, давлат жалб қилган маб-
лағларни йирик корхоналарга бериш ама-
лиётидан босқичма-босқич воз кечилади. 
Бундай маблағларни бериш икки йил ичи-
да камида 40 фоизга қисқаради. Банклар 
бунинг ҳисобидан камида 30 триллион 
сўмни хусусий бизнесга йўналтиради.

Иккинчи йўналиш — бизнесни инфра-
тузилма, ер ва энергия билан таъминлаш.

Очиқ мулоқот доирасида келиб тушган 
2 мингта мурожаат ер ва инфратузилма 
билан боғлиқ. Янги инвестиция лойиҳа-
ларида ер сотиб олиш харажатлари кескин 
ошяпти. Шу боис, энди тадбиркор аук-
циондан ер сотиб олганда, унга қўшилган 
қиймат солиғи ҳисоблаш бекор қилинади. 
Тошкент шаҳри ва вилоят марказларида 
сотилган ер бўйича харид суммасини уч 

йилгача, қолган ҳудудларда беш йилгача, 
4- ва 5-тоифа туманлар учун эса ўн йилгача 
бўлиб-бўлиб тўлашга рухсат берилади.

Иккинчидан, энди янги ерларни ажра-
тишда биноларни лойиҳалашдан объектни 
топширишгача бўлган муддатлар мажбу-
рий кўрсатилади.

Учинчидан, ҳар бир ер участкаси учун 
асосий фаолият турини қайсиларига ал-
маштириш мумкинлиги, қандай ёрдамчи 
иншоотларни жойлаштира олиши аниқ 
белгилаб берилади. Бунинг учун 1 январ-
дан ер участкалари ва капитал қурилиш 
объектларининг ягона классификатори жо-
рий этилади.

Тўртинчидан, саноат корхоналарига 
электр ва табиий газ бўйича чекловлар 
қисқартирилади. Яъни электр ва газ ис-
теъмоли лимитдан 20 фоизгача ошиб кет-
са ҳам базавий тариф сақланиб қолади. 
Агар истеъмол 20 фоиздан ўтиб кетса, ош-
ган қисмига тўлов 20 фоиз қимматлашади. 
Шунингдек, энди “инкассо” бўлганда ҳам 
коммунал хизматларга тўловлар тўхтатил-
майди.

Учинчи йўналиш — ички бозорда 
тенг рақобат муҳитини яратиш, таш-
қи бозорларга чиқиш имкониятларини 
кенгайтириш.

Шу мақсадда Жаҳон савдо ташкилоти-
га аъзо бўлиш жараёни давом эттирилиб, 
рақобат ривожлантирилади. Бу борада 
металлургия, кимё, энергетика ва телеком-
муникация тармоғида эксклюзив ҳуқуқлар 
бекор қилинди. Энди корпоратив харид-
ларда ишлаб чиқариш учун олинадиган 
маҳсулотларга ҳам нарх устуворлиги бекор 
қилинади. Бундан буён ҳеч кимда алоҳида 
ҳуқуқ бўлмайди, хоҳ давлат стратегик кор-
хонаси бўлсин, хоҳ хусусий корхона ёки 
хорижий инвестор бўлсин, иқтисодиётда 
барча тенг шароитда ишлайди.

Иккинчидан, тармоқларни ривожлан-
тиришга берилган маблағдан 200 миллион 
доллари экспортолди молиялаш учун йў-
налтирилади. Шундан 50 миллион дол-
лари банк кредитлари учун кафилликка 
берилади. Бу маблағлар ҳисобидан бир 
йил ичида қўшимча 1 миллиард доллар 
экспорт бўлади.

Учинчидан, юк ташиш бўйича “Е-ло-
гистика” платформаси ишга туширилиб, 
экспортчилар учун қайси корхонада қан-
ча рухсатнома борлигини кўриш, тўғри-
дан-тўғри шартнома тузиш имкони яра-
тилади.

Тўртинчидан, энди четдан ускуна ва 
бутловчи қисм олиб келишда шартнома 
муддати бузилмаса, муддати ўтган қарз-
дорлик бўлмайди. Бундан буён божхона 
органининг экспортни тасдиқловчи элек-
трон маълумоти қўшилган қиймат соли-
ғини қайтариш учун асос бўлади, бошқа 
ортиқча ҳужжатлар талаб этилмайди.

Бешинчидан, чет элда бизнес қилиб, 
катта тажриба орттирган ватандошларимиз 
билан экспортчи корхоналар ҳамкорлиги 
кенгайтирилади.

Олтинчидан, давлат харидида маҳаллий 
маҳсулот улушини ошириш рағбатланти-
рилади. Жумладан, энергетика, нефть-газ, 
кимё, металлургия, темир йўл каби тар-
моқлардаги йирик корхоналар 2-3 йиллик 
буюртмаларини кооперация порталига ол-
диндан жойлаштиради. Маҳаллий корхо-
налар эса ушбу буюртмалар асосида янги 
турдаги маҳсулотларни ишлаб чиқаришни 
йўлга қўяди. Уларнинг лойиҳаларига даст-
лабки босқичда 100 миллион доллар йўнал-
тирилади.

Еттинчидан, ҳудудий электр тармоқлари 
бошқарувига хусусий сектор жалб этилади. 
Хусусан, октябрда Самарқанд вилоятида-
ги электр тармоқларига хусусий оператор 
жалб қилиш бўйича тендер эълон қилина-
ди. Келгуси йил Жиззах ва Сирдарёда ҳам 
худди шундай ишлар амалга оширилади.

Саккизинчидан, йил якунигача яна  
300 та кон ва майдонлар тадбиркорларга 
таклиф қилинади. Қурилишда қум-шағалга 
эҳтиёжни қоплаш мақсадида 110 миллион 
куб метр захирали 172 та кон ҳам тадбир-
корлик учун ажратилади.

Тўртинчи йўналиш — хизматлар 
 соҳасига янги туртки бериш.

Ўзбекистонда банд аҳолининг 52 фоизи 
хизматлар соҳасида ишлаяпти. Энди барча 
жабҳада сунъий интеллект технологиялари 
кенг жорий қилинади. IT-паркда сунъий 
интеллект маркази очилади. Лойиҳаларни 
молиялаштириш учун 50 миллион доллар 
ажратилади.

Иккинчидан, стартап лойиҳаларни 
қўллаб-қувватлаш экотизими яратилади. 
Бунинг учун венчур жамғармалар фао-
лияти йўлга қўйилади. Шунингдек, стар-
тап хориждан олиб келган ҳар 1 доллар 
инвестициясига давлат ҳам 1 доллар ре-
сурс ажратади. Стартап ишланмаларини 
патентлаш ва савдо белгиларини рўйхат-
дан ўтказиш каби харажатларни давлат 
қоплаб беради.

Учинчидан, хизматларни маҳаллий-
лаштириш мақсадида бир йил ичида  
3 минг мутахассис Германия, Япония, 
 Жанубий Корея, Хитой ва Туркиядаги ишлаб 
чиқарувчи компанияларга малака оширишга 
юборилади. Йирик корхоналарга сервис кўр-
сатишда маҳаллий корхоналар иштирокини 
кенгайтириш дастури ишлаб чиқилади.

Тўртинчидан, 1 январдан умумий ов-
қатланиш корхоналарига қўшилган қиймат 
солиғининг бир қисми тадбиркорга “кэш-
бек” сифатида қайтариб берилади. Бундай 
солиқ тўлашга ўтган ресторан ва кафелар-
га фойда солиғи 2 карра камаяди. Бундан 
ташқари, 1 декабрдан бу корхоналар нақд 
пулга сотиб олган қишлоқ хўжалиги маҳ-
сулотларини кирим қилишда ҳеч қандай 
ҳужжат талаб қилинмайди. Ресторан ва 
кафелар ишчилар билан қисқа муддатли, 
соддалашган меҳнат шартномасини тузиб 
ишлаши мумкин бўлади.

Бешинчидан, энди 1 октябрда худди 
Тадбиркорлик рейтинги каби “Шаффоф 
қурилиш” тизимини тадбиркорларнинг ўзи 
юритади. Консалтинг марказлари функция-
лари тўлиқ хусусий секторга ўтказилади.

Бешинчи йўналиш — бизнес учун 
 тўсиқ ва ғовларни янада қисқартириш.

Биринчидан, тадбиркорлик учун тўсиқ-
ларни бартараф этиш мақсадида аҳолининг 
ҳаёти ва соғлиғига ҳақиқий хавф солувчи 
мезонлар реестри ишлаб чиқилади. Унда 
йўқ мезон бўйича тадбиркор фаолиятини 
тўхтатган мансабдор жавобгарликка тор-
тилади.

Иккинчидан, тадбиркорларни жиноий 
жавобгарликка тортиш янада либералла-
шади.

Учинчидан, энди кредит қайтмаса, 
гаровдаги мулкни савдога чиқариш-
дан олдин унинг ҳозирги бозор қиймати 
аниқланади. Қайтмаган қарздорлик гаров 
қийматининг 15 фоизидан кам бўлса, ун-
дирув мулкка қаратилмайди. Банк мижо-
зига қарзни бошқа манба ҳисобидан қоп-
лашга имкон беради.

Тўртинчидан, энди ер савдосидан туш-
ган маблағлар, аввало, бино бузилиши бў-
йича тадбиркорлардан қарзни сўндиришга 
қаратилади.

Президент бу йилги очиқ мулоқот ай-
нан Қорақалпоғистонда ўтказилаётганига 
эътибор қаратиб, бу ерда тадбиркорлик 
қилиш афзаллигини айтди. Хусусан, Қо-
рақалпоғистонда бизнес учун бирор-
та ҳудудда йўқ 50 дан ортиқ имтиёзлар 

 берилган. Қорақалпоғистонда ер ажра-
тишнинг содда тизими жорий этилган. Бу 
ҳудуд катта бозорларга чиқиш учун ҳам 
қулай. Ушбу имкониятларни самарали 
ишга солиш мақсадида “Қорақалпоғис-
тонда бизнес қилинг” дастури қабул қили-
ниши таъкидланди.

Тадбир очиқ мулоқот тарзида давом 
этди. Марказий ва ҳудудий студиялар-
дан қатнашган тадбиркорлар, чет элларда 
ўз бизнесини очган ватандошларимиз ўз 
фикр-мулоҳазаларини билдирди. Муаммо-
лар муҳокама қилиниб, таклифлар қўллаб-
қувватланди.

Шундан сўнг Президент Шавкат 
 Мирзиёев Нукус шаҳридаги “Оққуш” маж-
муасида ташкил этилган ўтовлар кўргазма-
сини кўздан кечирди. Бу ҳақда давлатимиз 
раҳбари 2022 йилда ҳудудга ташрифи чо-
ғида кўрсатма берган эди. Шу асосда эллик 
гектардан ортиқ майдон янада обод қи-
линиб, кўплаб ўтовлар барпо этилди. Энг 
катта ўтовнинг диаметри 42, баландлиги 
22 метр. Унда маъмурият, ошхона ва бош-
қа хоналар мавжуд. Бу ерда турли маданий 
тадбирлар, форумлар ўтказиш мумкин. 
Мажмуада қорақалпоқ, қозоқ, туркман, 
қирғиз, бошқирд каби туркий халқларнинг 
ҳамда Қорақалпоғистон туманларининг 
ўтовлари ташкил этилган. Уларда қардош 
элларимиз тарихи, маданияти ва турмуш 
тарзи ўз ифодасини топган. 

Президентимиз ушбу ўтовларни кириб 
кўрди.

— Бизнинг томиримиз, тақдиримиз бир. 
Мана шундай тадбирларни кўпайтириб, 
биргаликда фестиваллар ўтказиб, халқлар 
дўстлигини янада мустаҳкамлаш керак. 
Миллий ҳунарларни асраб, ёш авлодга 
етказиш, бу бўйича шогирдлар тайёрлаш, 
болалар учун ўз она тилида китоблар чиқа-
ришни кенгайтириш зарур, — деди Шавкат 
Мирзиёев.

Боғда сунъий кўл, оролча ва меҳмон-
хона ҳам бор. Булар қисқа даврда мазкур 
масканни туризм манзилларидан бирига 
айлантирди. Ўтовлар, миллий кийим ва 
буюмларга сайёҳлар катта қизиқиш билан 
қарамоқда.

Шу билан Президент Шавкат 
 Мирзиёевнинг Қорақалпоғистон Респуб-
ликасига ташрифи якунланди.

З.ЖОНИБЕКОВ,
И.АВВАЛБОЕВ,
ЎзА мухбирлари

Бошланиши 1-бетда

Бошланиши 1-, 2-бетда

ªЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ 
МАМЛАКАТИМИЗ ТАДБИРКОРЛАРИ БИЛАН ОЧИ¯ МУЛО¯ОТ ШАКЛИДА ªТКАЗИЛГАН 

УЧРАШУВДАГИ НУТ¯И
Бундан ташқари, 1 декабрдан бу кор-

хоналар нақд пулга сотиб олган қишлоқ 
хўжалиги маҳсулотларини кирим қи-
лишда ҳеч қандай ҳужжат талаб қилин-
майди. Уларга баҳор ва ёз мавсумида ўз 
биноларига туташ майдонларда стол-
стул ва соябон қўйиб ишлашга рухсат 
берилади.

Ресторан ва кафелар ишчилар билан 
қисқа муддатли, соддалаштирилган (кун-
бай, ишбай) меҳнат шартномасини тузиб, 
ишлаши мумкин бўлади. Худди шу каби 
1 октябрдан меҳмонхона ва туропера-
торларга ҳам тўланган қўшимча қиймат 
солиғининг 20 фоизи “кэшбек” қилиб бе-
рилади.

Бешинчидан, сўнгги икки йилда бо-
зорга киришдаги 13 та эксклюзив ҳуқуқни 
бекор қилган эдик. Яқинда яна 7 таси (ту-
ризм, қурилиш, шаҳарсозлик, экспертиза, 
алоқа соҳаси) бекор бўлади.

Бу орқали 1,5 мингдан ортиқ тадбиркор-
лар учун бозорга кириш имконияти ярати-
лади. Мисол учун, меҳмонхона фаолияти-
ни сертификатлаш билан аккредитацияси 
бор барча корхоналар шуғулланиши мум-
кин бўлади. Ҳозир бу хизмат бўйича экс-
клюзив ҳуқуқ Туризм қўмитаси ҳузуридаги 
ташкилотга берилган.

Қурилиш ва уй-жой коммунал хўжалиги 
вазирлигининг “Шаффоф қурилиш” тизи-
ми орқали тендер савдолари учун ҳужжат-
ларни фақат вазирлик қошидаги консал-
тинг марказлари тайёрлаб беряпти.

Энди 1 октябрдан худди Тадбиркорлик 
рейтинги каби “Шаффоф қурилиш” тизи-
мини тадбиркорларнинг ўзи юритади. Кон-
салтинг марказлари функциялари тўлиқ 
хусусий секторга ўтказилади.

Тадбиркорлар таклиф берса, давлат идо-
ралари кўрсатаётган бошқа хизматларни 
ҳам хусусий секторга беришга тайёрмиз.

Бешинчи йўналиш — бизнес учун тў-
сиқ ва ғовларни янада қисқартириш.

Биз сўнгги йилларда тадбиркорлик йў-
лидаги бюрократик тўсиқларни бартараф 
этиш бўйича катта ислоҳотларни амалга 
оширдик. Лекин тадбиркорларимиз ҳали-
гача айрим муаммолар сақланиб қолаётга-
нини билдирган.

Биринчидан, тадбиркорлик фаолияти-
ни тўхтатишга асос бўладиган қонун бу-
зилиш ҳолатлари даражаси белгиланмаган. 
Оқибатда арзимаган камчиликлар билан 
ҳам тадбиркорлар фаолиятини тўхтатиб 
қўйиш ҳолатлари кузатиляпти.

Шу боис, 1 ноябрга қадар аҳолининг 
ҳаёти ва соғлиғига ҳақиқий хавф солувчи 
мезонлар реестри ишлаб чиқилади. Огоҳ-
лантириб айтаман, реестрда йўқ мезон бў-
йича тадбиркор фаолиятини тўхтатган ман-
сабдор жавобгарликка тортилади.

Иккинчидан, тадбиркорларни жиноий 
жавобгарликка тортиш янада либералла-
шади.

Солиқларни тўлашдан бўйин товлаш, 
деган жиноят тури бор. Бунда тадбиркор-
нинг тўламаган солиғи 100 миллион сўм-
дан (базавий ҳисоблаш миқдорининг 300 
баравари) ошса, жиноятчи бўлиб қолмоқ-
да. Лекин тадбиркорларга имкон берилса, 
бу суммани бемалол тўлай олади, бунинг 
учун уларни ойлаб тергов қилиш шарт 
эмас.

Шу боис, солиқ тўламаганлик учун 
тадбиркорга жиноят иши қўзғатишга 
асос бўладиган миқдорни 2 бараваргача 
оширишни таклиф қиламан. Ўйлайман-
ки, тадбиркорларимиз ушбу берилаётган 
енгилликни, билдирилаётган ишончни 
суиистеъмол қилмайдилар.

Учинчидан, кредит олди-бердисида 
банк ҳам, тадбиркор ҳам таваккал қилади. 
Лекин амалиётда банкнинг ҳуқуқ ва вако-
латлари тадбиркорга нисбатан анча кўпроқ. 
Масалан, кредит вақтида  қайтарилмаса, 

гаровга қўйилган мулкни банк шартнома 
тузилган пайтдаги қийматида сотувга чи-
қаради.

Ўзингиз ўйланг, 3-4 йил олдин кредит 
олинганда 100 миллион сўмга баҳоланган 
мулкни бугунги нархи 30-40 фоиз қиммат-
лашса, уни қандай қилиб, эски қийматида 
сотиш мумкин?

Ўтган 6 ойда банклар 1,3 триллион сўм-
га баҳоланган мингдан зиёд гаровдаги мол-
мулкларни аукционга чиқарган.

Ёки кредитнинг катта қисмини қай-
тарган тадбиркор у ёки бу муаммога дуч 
келиб, қолган қарзини тўлай олмай қолса 
ҳам гаровга олинган мулк тўлиқ савдога 
чиқариб юбориляпти. Ўтган йили жами 
қарздорлик суммаси 1,5 миллиард сўм 
бўлган 22 та ҳолатда ундирув 35 мил-
лиард сўмлик гаровдаги мулкка қаратил-
ган.

Айтмасангиз ҳам кўзингиздан кўриб ту-
рибман, бу кўпчилик тадбиркорларни узоқ 
йиллар қийнаб келаётган муаммо.

Тўғри, муаммоли кредитлар билан жид-
дий шуғулланиш керак. Лекин бу тадбир-
корни “тугатиш” ҳисобидан бўлмаслиги 
зарур.

Сайхунобод, Уйчи, Зарбдор, Ғиждувон, 
Юнусобод туманлари мисолида банклар 
“мижозбай” ишлаб, қийинчиликка учраган 
тадбиркорларга кўмак бериш бўйича етар-
ли тажриба орттирди. Буни давом эттириб, 
банкларни ўз мижози билан ишлаш тизи-
мини янада яхшилаймиз.

Энди гаровдаги мулкни савдога чиқа-
ришдан олдин унинг ҳозирги бозор қий-
мати аниқланади, қайтмаган қарздорлик 
гаров қийматининг 15 фоизидан кам бўлса, 
ундирув мулкка қаратилмайди. Банк мижо-
зига қарзни бошқа манба ҳисобидан қоп-
лашга имкон беради.

Ушбу ташаббусларни тез кунларда қо-
нун билан мустаҳкамлаб қўямиз. Ўйлай-
манки, бу таклифлар сизларга маъқул.

Тўртинчидан, “снослар” бўйича 
компенсация тўлашда ҳалигача муам-
молар бор. Ҳозирда ушбу харажатлар 
вилоят бюджети ҳисобидан қопланяп-
ти. Лекин айрим вилоятлар бюджетида 
маблағ кам қолаётгани учун тадбиркор-
нинг пулини қоплаб бериш 5-6 йилга 
чўзилиб кетяпти.

Юқорида ерни аукционга чиқариш бў-
йича янги ташаббуслар ҳақида айтдим. 
Энди ерни сотишдан тушган маблағлар, 
аввало, “снос” бўйича тадбиркорлардан 
қарзни сўндиришга қаратилади.

Азиз юртдошлар!
Жаҳондаги вазиятни кўриб турибсиз. 

Анъанавий бозорларни сақлаб қолиш, 
янгиларига кириб бориш, бунинг учун 
логистика маршрутларини диверсифика-
ция қилиш тобора долзарб аҳамият касб 
этмоқда.

Нима учун бу йилги очиқ мулоқотни ай-
нан Қорақалпоғистонда ўтказяпмиз? Чун-
ки Қорақалпоғистонга инвестиция кири-
тиб, бизнес қилишнинг бошқа ҳудудларга 
нисбатан 3 та устунлиги бор.

Биринчиси — Қорақалпоғистонда биз-
нес учун бирорта ҳудудда йўқ 50 дан ортиқ 
имтиёзлар пакети жорий этилган.

Иккинчиси — Қорақалпоғистонда ер 
ажратишнинг содда тизими жорий этилган.

Учинчиси — катта бозорларга чиқиш 
учун энг қулай ҳудудимиз бу — Қорақал-
поғистон.

Бугунги очиқ мулоқотимиз Жўқорғи 
Кенгес раиси А.Оринбоев, Вазирлар Кен-
гаши раиси Ф.Эрмонов, шаҳар ва туман 
ҳокимлари учун янги-янги лойиҳаларни 
бошлаш учун катта имконият.

Қорақалпоғистонлик тадбиркорлар кел-
ган меҳмонларни бир-икки кун олиб қолиб, 
бу ердаги шароитларни кўрсатса, лойиҳа-
ларни амалга ошириш бўйича биргаликда 
таклифлар ишлаб чиқса, барчасини қўл-
лаб-қувватлашга тайёрман.

Очиқ мулоқотимиз якуни бўйича ўн кун 
муддатда “Қорақалпоғистонда бизнес қи-
линг” дастурини қабул қиламиз.

Ўйлайманки, бу дастурда нафақат мар-
казий студияда ўтирган 300 га яқин тад-
биркорларимиз, балки ҳудудлардаги сту-
диялардан қатнашаётган минглаб бизнес 
вакиллари ҳам фаол иштирок этади.

Бунинг учун биз Қорақалпоғистонга яна 
қўшимча шароитлар яратиб берамиз.

Азиз ва муҳтарам ватандошлар!
Мана, ҳамма масалаларни очиқ гапла-

шиб, ечимларини ҳам келишиб олдик.
Бугун мен сўзга чиққан тадбиркор ва 

ишбилармонларнинг фикрларини эшитиб, 
ниҳоятда хурсанд бўлдим.

Сизларнинг “Жаноб Президент, шунча 
шароит яратиб беряпсиз, биз ҳам янги-янги 
иш ўринлари яратиб, одамларни даромад-
ли қилишга, камбағалликни қисқартириш-
га қаттиқ бел боғлаймиз”, деган гапларин-
гиз мени қувонтирди.

Бунинг учун барчангизга чин қалбим-
дан раҳмат айтаман.

Сизларнинг шарофатингиз билан минг-
лаб одамлар ишли, даромадли бўлади, 
оила қуриш, уй-жойли бўлиш, болаларини 
тарбиялаш, ўқитиш имконига эга бўлади. 
Иши, даромади бор одам эса ҳеч қачон 
ёмон йўлга кирмайди, бузғунчи ишларга 
қўл урмайди.

Шу маънода, тадбиркорлар қатори улар-
нинг ишчилари ҳам юртимиздаги тинч-
лик-осойишталик, барқарорликдан энг кўп 
манфаатдор бўлади. Ватан тинчлиги, мам-
лакат тараққиётини жон-дили билан ҳимоя 
қилишга тайёр туради.

Шу маънода, сизлар тинч, эркин ва фа-
ровон ҳаётимиз гаровисизлар, десак, ўй-
лайманки, муболаға бўлмайди. “Тадбир-
кор — элга мададкор” деган нақлда чуқур 
маъно бор. Лекин шундай катта масъулият-
ни зиммасига олган тадбиркорнинг ўзига 
ким мададкор?

Агар қайси ҳоким ўз ҳудудини гуллаб-
яшнаб, тараққий топишини истаса, аввало, 
тадбиркор ва яна бир бор тадбиркорга чи-
накам мададкор бўлиши керак.

Шу муносабат билан илгари айтган сў-
зимни яна бир бор такрорлашни зарур деб 
биламан.

Ҳурматли тадбиркор ва ишбилармон-
лар, ҳеч нарсадан чўчиманг. Билинг, ортин-
гизда Президент турибди!

Бугун сизлар билан муҳокама қилган 
барча масалалар бўйича бир ҳафта ичида 
катта фармон қабул қилинади.

Парламентимиз раҳбарларидан кў-
тарилган масалалар бўйича қонун ло-
йиҳалари киришини кутиб ўтирмасдан, 
депутатлардан иборат гуруҳлар тузиб, 
ҳужжатларни ишлаб чиқишга тезроқ кири-
шишларини сўраймиз.

Бош вазирга ҳам ҳукумат қарорларини 
тезроқ қабул қилиш топширилади.

Бу ишларнинг амалдаги ижроси усти-
дан қаттиқ назорат тизими бўлади.

Савдо-саноат палатаси (Ваҳобов), 
Бизнес омбудсман (Қосимов) фаолияти 
йўлга қўйилган мулоқот платформаси-
да ҳар ҳафта битта соҳадаги муаммо-
ларни тадбиркорлар билан муҳокама 
қилади.

Бунда масъул ҳукумат аъзолари ва 
вилоят ҳокимлари ҳам қатнашиши 
шарт. Кўтарилган масалалар ечимла-
рини Бош вазир А.Арипов ҳар ўн беш 
кунда кўриб чиқади, катта лойиҳаларни 
амалга ошираман деган тадбиркорлар-
ни шахсан ўзи қабул қилади ва ҳуку-
матдан унга ёрдам берадиган раҳбарни 
бириктиради.

Ўзим ҳам ҳар ой биттадан соҳа вакил-
лари ва йирик инвесторлар билан бевосита 
учрашаман.

Сўзимнинг охирида ҳаммангизга си-
ҳат-саломатлик, ютуқ ва омадлар тилаб 
 қоламан.



Очиқ мулоқотда бевосита иштирок 
этиб, шу нарсага амин бўлдимки, Ўзбе-
кистонда соҳа вакилларини қўллаб-қув-
ватлашга қаратилган ишлар бундан буё-
ғига ҳам изчил ва фаол давом эттирилади. 
Давлатимиз раҳбари буни ўз нутқида бир 
неча бор таъкидлади. Айниқса, “Тадбир-
кор — элга мададкор” деган нақлда чуқур 
маъно бор. Лекин шундай катта масъу-
лиятни зиммасига олган тадбиркорнинг 
ўзига ким мададкор? Агар қайси ҳоким ўз 
ҳудудининг гуллаб-яшнаб, тараққий то-
пишини истаса, аввало, тадбиркор ва яна 
бир бор тадбиркорга чинакам мададкор 
бўлиши керак. Ҳурматли тадбиркор ва 
ишбилармонлар, ҳеч нарсадан чўчиманг. 
Билинг, ортингизда Президент турибди”, 
деган гаплари менга катта куч ва ғайрат 
бағишлади. 

“Биогумус” фермер хўжалигини 2018 
йилдан буён бошқариб келяпман. Асосан, 
помидор етиштириш ва унинг қоқисини 
экспорт қилиш билан шуғулланамиз. 
Президентимизнинг Оролбўйига алоҳида 
эътибори ва ғамхўрлиги туфайли фақат-

Очиқ мулоқотга жиддий тайёргарлик кўрил-
ди. Бизнес вакиллари билан тегишли ташкилот-
лар иштирокида кўплаб учрашувлар ўтказилиб, 
уларнинг фикрлари, таклифлари ўрганилди. 
Умумлаштирилиб, зарур чоралар кўрилди. 

Ҳозирги кунда Қорақалпоғистонда 48,9 
мингта тадбиркорлик субъекти фаолият юри-
таётган бўлса, шундан 27,4 мингтаси хўжалик 
юритувчи субъект, 25,5 мингтаси якка тартиб-
даги тадбиркордир. Оролбўйи иқтисодиёти ри-
вожида уларнинг муносиб улуши бор, албатта. 
Президентимиз очиқ мулоқотда тадбиркорлик-
ни янада қўллаб-қувватлаш, уларга қулай инвес-
тициявий ва иш муҳити яратиб бериш борасида 
кўплаб таклифларни ўртага ташлади. Бугун ҳар 
бир соҳада бўлгани каби тадбиркорликда янги-
ча ёндашув давр талабига айланаётганини, бар-
ча мутасаддилар шунга мос фаолият юритиши 
шартлигини алоҳида таъкидлади. Қайд этилга-
нидек, “текширса — қўрқади, қўрқса — солиқ 
тўлайди”, деган қараш билан иш юрмаслигини 
бугун ҳамма тушуниб етган. Яъни мансабдор-
лар тадбиркор билан мулоқот қилишга, уларни 
эшитишга ўрганди. Бизнес муҳити бўйича туб 
бурилиш ясалди.

Ўз навбатида, тадбиркорларимиз ҳам ўз ҳақ-
ҳуқуқларини англаб етган. Қайси масалада кимга 
мурожаат қилишни яхши билади. Жумладан, бизда 
жорий йилнинг 6 ойида соҳа вакилларининг 261 та 

Ерназар ДОСАНОВ,
Ўзбекистон Республикаси Президенти ҳузуридаги Тадбиркорлик субъектларининг 
ҳуқуқлари ва қонуний манфаатларини ҳимоя қилиш бўйича вакил — бизнес 
омбудсманнинг Қорақалпоғистон Республикасидаги девони бош инспектори

мурожаати кўриб чиқилиб, аксариятида тадбиркор-
ларнинг ҳуқуқлари тикланди. Мурожаатлар кўпроқ 
банк, молия ва кредит, солиқ масалаларига оид 
эди. Демак, ҳали ушбу йўналишларда қилинадиган 
ишларимиз кўп. Шунингдек, ер, кадастр, архитек-
тура, инфратузилма, суд қарорлари, рухсатнома ва  
лицензиялар олиш, ҳужжатларни расмийлашти-
риш масалаларида ҳам тадбиркорларимиз олдида 
муайян тўсиқлар бор. Шу боис, очиқ мулоқотда 
 Президентимиз мазкур масалаларга алоҳида тўх-
талиб ўтди. Хусусан, кичик ва ўрта бизнес учун 
молиявий ресурсларни кўпайтириш зарурлиги ай-
тилди. Аслида, бу борада ишлар бошланган. Яъни 
ўтган йили кичик ва ўрта бизнесни молиявий қўл-
лаб-қувватлаш учун янги тизим жорий қилинганди. 
Натижада Бизнесни ривожлантириш банки ва Тад-
биркорликни ривожлантириш компанияси ташкил 
этилиб, йил бошидан 35 мингдан ортиқ тадбиркор-
га жами 3,5 триллион сўм микрокредит ажратилди. 
Бундан ташқари, “Бизнесга биринчи қадам” дасту-
ри бўйича тадбиркорликни энди бошлаётган 115 
минг аҳолига 1 триллион сўм микроқарз берилди. 
Энди ушбу тажриба янада кенгайтирилади. Демак, 
тадбиркорларни моддий жиҳатдан қўллаб-қувват-
лаш ишлари изчил давом эттирилади. Қолаверса, 
кичик ва ўрта бизнесни қўллаб-қувватлаш бир ёки 
икки молия муассасасига боғлиқ бўлиб қолмайди. 
Жараёнда барча банклар ва микромолия ташкилот-
лари иштирок этиши мумкин.

Очиқ мулоқотда сўнгги йилларда ер ва мулк-
ка ёндашув бутунлай ўзгаргани, хусусий мулк 

дахлсизлигини таъминлаш бўйича катта амалий 
ишлар қилингани қайд этилди. Шу билан бирга, 
ердан инвестиция сифатида фойдаланиш тизими 
ҳали орқада экани кўрсатиб ўтилди. Демак, ушбу 
йўналишда ҳам камчиликлар кам эмас. Бу эса биз-
нес вакиллари билан ишловчи ташкилотлар зим-
масига масъулиятли вазифа юклайди. Булар очиқ 
мулоқотда давлатимиз раҳбари томонидан илгари 
сурилган масалаларнинг айримлари, холос. 

Кейинги йилларда мамлакатимизда тадбир-
корлар ва бизнес омбудсман ўртасида ҳамкорлик 
мустаҳкамланиб бораётгани амалий ҳаракатлар-
га йўл бериб, мавжуд камчиликларни бартараф 
этишга хизмат қилаётир. Токи тадбиркорлар рў-
пара келадиган баъзи муаммолар ечимини топа 
олмай, ҳар эшикда сарсон бўлмасин. 

Очиқ мулоқот давомида айтиладиган ҳар бир 
ташаббус, ғоя ва фикр, муаммо ҳамда таклифлар 
доимий равишда ўрганилиб, улар бўйича қонун-
чиликнинг такомиллаштирилиши эса соҳа риво-
жига катта туртки беради. 

Шерзод НИЯЗИМБЕТОВ, 
“Биогумус” фермер хўжалиги 
раҳбари (Нукус тумани)

гина Қорақалпоғистон учун қабул қилин-
ган 7 та фармон ва қарор асосида ҳудуд 
аҳолисига, жумладан, биз, ёш тадбиркор-
ларга катта имконият яратилди. 

Мамлакатимизда тадбиркорлик-
ни ривожлантириш, соҳа вакиллари-
ни ҳар томонлама қўллаб-қувватлаш, 
уларни ўйлантираётган муаммоларни 
бартараф этишда очиқ ва самимий му-
лоқотнинг ўрни бўлакча.  Навбатдаги 
мулоқот нафақат ҳудуд ёки бутун Ўзбе-
кистон тадбиркорларида, балки хориж-

даги йирик ишбилармонларда катта 
қизиқиш уйғотганига ишонаман. Чун-
ки мулоқот давомида ўзаро ҳамкорлик-
даги ишларга оид кўплаб таклифлар 
ўртага ташланди, янги истиқболли 
лойиҳалар, дастурлар ҳақида батафсил 
маълумот берилди.   

Бугун юртимизда тадбиркорлик би-
лан шуғулланаман, ўз бизнесимни бош-
лайман деган одамга шароитлар мавжуд. 
Буни ўз фаолиятимда яққол ҳис қилиб 
турибман. 

Нима учун бу йилги очиқ мулоқот ай-
нан Қорақалпоғистонда ўтказилди? Буни 
ҳам давлатимиз раҳбари асослаб берди: 
чунки Қорақалпоғистонга инвестиция 
киритиб, бизнес қилишнинг бошқа ҳу-
дудларга нисбатан учта устунлиги бор. 
Биринчиси, Қорақалпоғистонда бизнес 
учун 50 дан ортиқ имтиёзлар пакети қи-
либ берилганки, бу бошқа бирорта ҳу-
дудда мавжуд эмас. Иккинчиси, ҳудудда 
ер ажратишнинг содда тизими жорий 
этилган. Учинчиси, катта бозорларга 
чиқиш учун энг қулай ҳудуд бу — Қора-
қалпоғистон. Мана шунинг ўзи тадбир-
корлар ютуқларига асос бўлади. Биз эса 
ана шу имконият ва  ишончни оқлашга, 
юртимизнинг иқтисодиётини тараққий 
эттириш, аҳоли турмуш фаровонлигини 
таъминлашга доим тайёрмиз.

Болалигимдан техникага қизиқардим. Бора-
бора ер олиб, фермерлик қила бошладим, трактор 
ҳайдашни ўргандим. Аёл киши бўла туриб, катта 
техникада ер шудгорлаш, пахта териш ёки буғдой 
ўриш бошқаларга эриш туюлса-да, менга ғурур 
бағишларди.

Юртимизда ҳар бир киши иқтидорини ишга со-
либ меҳнат қилса, машаққатидан қочмаса, унинг 
қозони қайнаб, жамиятда ўз ўрнини топиши учун 
кенг имкониятлар яратилган. Очиғи, менга ҳам бо-
лалик орзум ушалиши йўлида мана шундай имко-
ниятлар яратилганидан фахрланаман. 

2024 йил мен учун омадли келди — “Шуҳрат” 
медали билан тақдирландим. Тракторчи аёлнинг 
кўксида медаль бўлиши мен учун жуда катта 
фахр, эътибор.

Олий маълумотли бўлмасам ҳам фермер хў-
жалигимиз миқёсида эришаётган натижаларимиз 
юқори баҳоланиб, Савдо-саноат палатасининг 
Сайхунобод тумани бўлимига раҳбарликка та-
йинландим.

Туманда бизга ишонадиган, суянадиган тад-
биркорлар жуда кўп. Бугун палатанинг тумандаги 
масъули сифатида барча тадбиркорларимизнинг 
таклиф ва ташаббуслари, муаммолари бўйича 
ҳар қандай идорага бемалол кира оламан ва бир-
галикда уларнинг масалаларини ҳал қиламиз.

Ҳар ҳафта тадбиркорлар куни бор. Шу куни 
тадбиркорлик ривожига доир барча масалаларни 
масъуллар ва тадбиркорлар иштирокида муҳока-
ма қиламиз, ҳал этиш чораларини кўрамиз. Ўз 
навбатида, туман даражасида ҳал бўлмайдиган 
муаммолар вилоятга олиб чиқилади. Унда ҳам 

ЮРТДОШЛАРИМИЗ 
ИНТИЛУВЧАН, ИШБИЛАРМОН

БУГУН УЛАРГА ЯРАТИЛАЁТГАН ШАРОИТ ЯҚИН КЕЛАЖАК 
УЧУН КАТТА ВА ИШОНЧЛИ ИНВЕСТИЦИЯДИР

Шоира ШАМАТОВА,
“Олимжон қизи Шоирахон” фермер 
хўжалиги раҳбари 

ечим топилмаган масалалар эса республика дара-
жасида ҳал этилмоқда.

Булар айтишга осон туюлиши ёки оддий кў-
риниши мумкин. Лекин айни шу жиҳат тадбир-
корларимизга катта ишонч, ғайрат бермоқда, 
жойларда тадбиркорлик фаолияти кенг қулоч 
ёйишига имконият яратяпти, рағбат бўляпти.

Яъни айтайлик, бирор бизнес эгасининг иши 
қаердадир тўхтаб қолган бўлса, бундай учрашув-
ларда уларнинг фаолиятидаги муаммолар ўрга-
нилаётгани, амалий қўллаб-қувватланаётгани 
ўша бизнеснинг оёққа туришига замин яратмоқ-
да. Асосийси, ўзини тиклаганда ҳам олдингига 
нисбатан янада катта шижоат билан фаолиятини 
давом эттиришига эришиляпти.

Шулардан келиб чиқиб, қайсидир маънода ўз 
ишимдан қаноат ҳосил қилиб юргандим. Прези-
дентимизнинг Қорақалпоғистонда тадбиркорлар 
билан ўтказган навбатдаги очиқ мулоқотидан 

кейин вазият тамоман ўзгарди. Чунки ушбу йў-
налишда берилаётган жуда кўп имтиёз ва эркин-
ликлар, қулай шароитдан кейин фаолиятимизни 
шунга яраша жадаллаштиришимиз керак-да!

Давлатимиз раҳбари вилоятимизга ташрифи 
чоғида “Сайхунобод тажрибаси”, томорқадан 
фойдаланишнинг аҳамиятига алоҳида тўхтал-
ган эди. Шундан келиб чиқиб, бугун маҳаллалар 
узумчилик, иссиқхоначилик каби турли йўна-
лишларга ихтисослаштириляпти.

Масалан, туманимиздаги Пахтакор маҳалла-
сида узумчилик оммалашмоқда. Аҳоли билан 
мулоқотлар натижасида бир кунда 50 та хонадон 
эгаси шу йўналишни танлади. Бошқа хонадон-
ларда ҳам шундай: кимдир томорқасида иссиқхо-
на барпо этаётган бўлса, бошқалари касаначилик 
асосида ишлаб чиқариш билан банд. Умуман 
олганда, туманимизда юртдошларимизнинг тур-
муш тутуми, дунёқараши ўзгаряпти, уларнинг 
имкониятларни ишга солишга йўналтирилган 
умумий саъй-ҳаракати ортидан кичик саноат ри-
вожланяпти, ҳудуд иқтисодиёти ўсяпти.

Аввал кўп эътибор бермас эканман, энди бир 
масъул ўлароқ тўла ишонч билан айта оламан-
ки, одамларимиз тадбиркор, ташаббускор. Фақат 
уларга бугунгидек шароит яратиб берилса, биз-
нес соҳасидаги узоқ йиллик бир жойда депсиниб 
туришлардан кейин бошланишига йўл-йўриқ 
кўрсатилса, ўйлайманки, бу соҳа йил ёки ой у 
ёқда турсин, кун, соат сайин ривожланади. Чунки 
халқимизда “Қовун қовундан ранг олади” деган 
гап бор, тадбиркорлик муҳити ҳам шундай: бири-
биридан кўриб, ўрганиб, одамларимиз ўртасида 
БЎЛАР ЭКАН-КУ, деган хулоса шаклланиб, шу 
орқали соҳа кенгайиб, тадбиркорларимиз кў-
пайиб бораверади. Ўз навбатида, бу янги Ўзбе-
кистонни барпо этиш йўлида яқин келажак учун 
катта ва ишончли инвестициядир.

Эрта тонгдан келиб, ишлаб чиқариш 
цехларини айланаман, ишчилар билан 
суҳбатлашаман, аҳволини сўрайман. 
Улардан кўп нарса ўрганаман. Улар ўз 
таклифларини айтади. Гоҳида баҳсла-
шиб ҳам кетамиз. Лекин ҳаммамизнинг 
мақсадимиз битта — аҳолига сифатли 
маҳсулот етказиб бериш. Зеро, айни 
пайтда рақобатчиларимиз жуда сероб. 
Албатта, рақобат бор жойда ривожла-
ниш, сифат бўлади.

Электротехника ишлаб чиқаришга 
ихтисослашган корхонамизга 2013 йил-
да асос солган эдик. Ҳозир бу ерда 660 
ишчи хизмат қилмоқда. Маҳсулот тури 
50 дан 500 га етди. Бу маҳсулотларнинг 
катта қисми четдан олиб келинарди. У 
даврда валюта конвертацияси билан боғ-
лиқ муаммолар туфайли юртимиз хал-
қаро савдо учун ёпиқ мамлакат бўлиб, 
экспорт ва импорт амалиётида жуда кўп 
тўсиқлар мавжуд эди.

Шукрки, кейинги йилларда бу соҳага 
эътибор натижасида валюта сиёсати ли-
бераллаштирилди, имтиёз ва имконият 
яратилди. Хусусан, Президентимизнинг 
тегишли қарори билан электротехника 
маҳсулотлари ишлаб чиқараётган бизни-
ки каби корхоналар фойда солиғидан 50 
фоиз, мулк солиғидан 100 фоиз озод қи-
линди. Бу имтиёзлардан қолаётган фой-
дани ишлаб чиқаришни кенгайтиришга 
сарфлаяпмиз. Натижада 600 иш ўринли 
яна бир корхона очяпмиз. 

Президентимизнинг тадбиркорлар 
билан очиқ мулоқотини диққат билан ку-
затдим. Мулоқотда билдирилган фикр-
лар, тўғриси, мени тўлқинлантирди. 
Нимага? Чунки ҳозир қатор электротех-
ника қисмларини Хитойдан олиб келяп-
миз. Келгусида бу маҳсулотни ўзимизда 
ишлаб чиқаришни мақсад қилганмиз. 
Бунинг учун барча имкониятларимиз 
етарли.

Мулоқотда Президентимиз айнан шу 
масалага эътибор қаратди. Жумладан, 
йилига 250 триллион сўмдан зиёд давлат 
харидлари амалга оширилаётгани, шу 
боис, давлат харидларида маҳаллий маҳ-
сулотлар улушини ошириш вақти кел-
гани қайд этилди. Бизни қувонтиргани, 

келгуси йилги давлат инвестиция дасту-
ридаги ҳар бир лойиҳа бўйича маҳаллий 
маҳсулотлар улуши қанча бўлиши аниқ 
белгиланиб, давлат харидида маҳаллий 
маҳсулот улушини ошириш рағбатлан-
тирилиши бўлди. 

Яна бир янгилик. Энди микрокре-
дитлар миқдори 3 карра оширилиб, 300 
миллион сўмга етказилади. Бунда кре-
дитнинг 100 миллион сўмгача бўлган 
қисмига гаров талаб қилинмайди. Бу 
мақсадга бир йилда 10 триллион сўм бе-
риладиган бўлди.

Президентимиз тадбиркорлик учун 
қўшимча шароитлар яратиш бўйича 
муҳим янги ташаббусларни илгари сур-
ди. Кичик ва ўрта бизнес учун молия-
вий ресурсларни кўпайтириш, бизнес-
ни инфратузилма, ер ва энергия билан 
таъминлаш, ички бозорда тенг рақобат 
муҳитини яратиш, ташқи бозорларга 
чиқиш имкониятларини кенгайтириш 
ҳамда хизматлар соҳасига янги туртки 
бериш, бизнес учун тўсиқ ва ғовларни 
янада қисқартириш каби қатор ташаб-
буслар шулар жумласидандир.

Ушбу таклиф ва ташаббуслар ҳаётга 
тўлақонли татбиқ этилиши ортидан тад-
биркорлар сафи янада кенгайиб, улар ўз 
фаолиятида эришадиган ютуқлари би-
лан Ўзбекистондаги ислоҳотлар локомо-
тивига айланади. Мамлакатимизда тад-
биркорлар қанча кўп бўлса, улар янада 
кўпроқ даромад кўрса, давлатимиз ҳам 
шунча бой бўлади.

Мамлакатимизда тадбиркорликни ривожлантириш, соҳа вакилларини 
ҳар томонлама қўллаб-қувватлаш, уларни ўйлантираётган муаммоларни бартараф этишда 

очиқ ва самимий мулоқотнинг ўрни бўлакча.

Рақамли технологиялар эндиликда шун-
чаки тренд эмас, балки ривожланишнинг 
асосий воситаси сифатида аҳамият касб этиб 
бораётир. Ўзбекистонда таълим, соғлиқни 
сақлаш ҳамда давлат хизматлари босқич-
ма-босқич рақамлаштирилмоқда. Давлат 
бошқаруви соҳасида электрон ҳукумат ло-
йиҳаларининг татбиқ қилиниши бюрократик 
жараёнларни соддалаштириш, шаффофликни 
ошириш ва бунда фуқаролар иштирокини 
фаоллаштириш имконини бераётир.

XXI асрнинг шиддат билан ўзгараётган 
манзарасида рақамли технологияларнинг 
ҳаётга кенг миқёсда жорий қилиниши ҳам-
да сунъий интеллектнинг кескин ривож-
ланиши дунёнинг глобал парадигмасини 
янгитдан шакллантирмоқда. Ўзбекистон 
каби ривожланаётган мамлакатлар учун бу 
технологик инқилоб улкан имкониятларни 
яратади.

Бугунги кунда глобал муҳокама нуқтала-
ри инновацияларни бошқариш ва олий таъ-
лимда рақамлаштиришни жорий этишни ўз 
ичига олади. Ушбу омилларни уйғунлашти-
риб, мувозанатлаш орқали рақамлаштириш 
олий таълимнинг инновацион салоҳиятини 
ошириш ва ўқув дастурларида илғор таълим 
технологияларидан фойдаланишни кўпай-
тиришнинг калити бўлиши мумкин. Бу эса 
пировардида талабалар томонидан билимни 
ўзлаштириш даражасини оширади. 

Ислом цивилизацияси ва унинг 
ўзига хослиги

Эрамизнинг VII асрида пайдо бўлиб, тез 
орада Осиё, Африка ва Европанинг кўплаб 
ўлкаларига ёйилган ислом дини ушбу мин-
тақалар халқларига нафақат янги диний 
 эътиқод, балки давлат бошқарувининг янги-
ча усулларидан тортиб, янгича иқтисодий му-
носабатлар, янгича ижтимоий тузум, янгича 
илм-фан, маданият, санъат, меъморлик каби-
ларни тортиқ этди. Ўзидан олдинги цивили-
зациялар ютуқлари ва илғор тажрибаларини 
самарали ҳамда ижодий тарзда ўзлаштирган 
ҳолда ўзининг янги ишланмаларини ишлаб 
чиққан ислом жаҳон цивилизациясига сиё-
сий, ижтимоий, иқтисодий ва маданий тарақ-
қиётнинг янги шаклларини олиб кирди. Шу 
тариқа ислом нафақат янги дин, балки янги 
бир цивилизация сифатида майдонга чиқди. 

Ўзбекистондаги ислом цивилизацияси-
да Марказий Осиё халқларининг исломгача 
бўлган Сўғд, Бақтрия, Хоразм, Қанғ, Эфта-
литлар, Кушон ва Турк хоқонлиги маданият-
лари, Қадимги Юнонистон ва Қадимги Рим, 
ислом дини билан бир вақтда мавжуд бўлган 
Хитой, Ҳинд ва бошқа ўлкалар маданиятла-
ри унсурлари ҳам кўзга ташланади. Айни 
вақтда мазкур цивилизациянинг катта қис-
мини Ўзбекистон заминида яшаган халқлар-
нинг ислом ва бошқа маданиятларга таянган 
ҳолда яратган кашфиётлари, ихтиролари ва 
ишланмалари ташкил этади. Юртимиздаги 
ислом цивилизацияси ислом таълимотига 
асосланган қатор маданиятлар синтези ва 
Ўзбекистон халқларининг ислом давридаги 
янги ишланмаларидан таркиб топган ҳодиса 
сифатида ислом цивилизациясининг ўзига 
хос шаклини — инсонпарварлик, тинчлик-
парварлик, тараққийпарварлик, маърифат-
парварлик, диний ва этник бағрикенглик 
хусусиятларини ўзида мужассамлаштирган 
цивилизацияни жаҳонга тақдим этди. Ислом 

Замон билан µамнафас

Ўзбекистон қадимдан цивилизациялар ватани бўлиб келган. 
Юртимизда араблар истилосига қадар ҳам юксак тараққиёт юз 
бергани тарих зарварақларига битилган. Мусулмон дунёсида 
“Ислом дарахтининг илдизлари Арабистонда бўлса ҳам 
унинг шохлари Мовароуннаҳрда ҳосил берди” деган ҳақли 
қараш мавжуд. Бу бежиз эмас. Чиндан ҳам исломнинг кириб 
келиши билан юртимизда янги тарихий давр бошланиб, катта 
юксалишлар содир бўлди, кейинчалик ислом цивилизацияси 
номи билан машҳур  жараёнлар юз берди. 

Баҳром АБДУҲАЛИМОВ,
Фанлар академияси 
вице-президенти, тарих фанлари 
доктори, профессор

динининг бугунги Ўзбекистон заминида қа-
рор топган шакли ўзининг тараққийпарвар-
лик, бағрикенглик ва дунёвийлик тамойил-
лари билан ажралиб тургани сабабли ушбу 
заминда юксак иқтисодий, илмий ва маданий 
тараққиёт юз берди.

Уйғониш даврлари — 
оламшумул ҳодиса

Юқорида эслатиб ўтилган хусусиятлари 
туфайли Ўзбекистондаги ислом цивилиза-
цияси ўзининг икки уйғониш даври — Мар-
казий Осиё Илк уйғониш даври (IX-XII аср-
лар) ва Марказий Осиё Темурийлар уйғониш 
даврига (XIV-XVI асрлар) сабаб бўлди. Мар-
казий Осиё Илк уйғониш даври Сомонийлар 
(875-999), Қорахонийлар (927-1211), Ғазна-
вийлар (977-1050) ва Хоразмшоҳлар (1097-
1231) каби қудратли давлат тузилмалари, Му-
ҳаммад Хоразмий (783-850), Аҳмад Фарғоний 
(797-865), Имом Бухорий (810-870), Абу Исо 
Термизий (824-892), Абу Мансур Мотуридий 
(870-944), Абу Наср Форобий (873-950), Абу 
Райҳон Беруний (973-1048), Ибн Сино (980-
1037), Юсуф Хос Ҳожиб (1018-1088), Маҳ-
муд Кошғарий (1030-1127), Аҳмад Югнакий 
(XII аср), Хожа Аҳмад Яссавий (вафоти — 

1166), Хожа Абдулхолиқ Ғиждувоний (1103-
1179), Бурҳониддин Марғиноний (1121-1197) 
каби кўплаб жаҳонга машҳур алломалари би-
лан ажралиб турган бўлса, сиёсий барқарор-
лик, иқтисодий ривожланиш ҳамда илм-фан 
ва маданият тараққиётини қўллаб-қувватлаш 
натижаси ўлароқ юз берган Марказий Осиё 

Темурийлар  уйғониш даври аниқ, табиий 
ва ижтимоий фанлар ҳамда ислом илмлари 
ривожи билан бирга маданият, санъат, ша-
ҳарсозлик ва меъморлик соҳаларидаги мисли 
кўрилмаган тараққиёт билан белгиланади. 
Бу давр Баҳоуддин Нақшбанд (1318-1389), 
Мавлоно Лутфий (1366-1465), Хожа Аҳрор 
Валий (1404-1490), Мирзо Улуғбек (1394-
1449), Али Қушчи (вафоти — 1474), Алишер 
Навоий (1441-1501), Заҳириддин Муҳаммад 
Бобур (1483-1530) ва шу каби бошқа кўплаб 
намояндалар билан машҳур. Мазкур алло-
малар ўз даврининг йирик илмий муассаса-
лари — Бағдод академияси, Хоразм Маъмун 
академияси ва Улуғбек илмий мактабларида 
самарали фаолият юритиб, дунё илм-фани 
ривожига муносиб ҳисса қўшди.

Ушбу икки уйғониш даври оламшумул 
аҳамиятга эга бўлиб, нафақат ислом дини 
тарқалган ўлкалар, балки бутун жаҳон илм-
фани ва маданияти тараққиётига катта туртки 

Ўтмишдаги буюк юртдошларимизнинг 
халқимиз ва башарият олдидаги хизмати 
мустақиллик йилларида муносиб қадрланиб, 
ҳурмат ва эътибор топмоқда. Ватан тарихи 
ва маданиятига, илмий-маърифий ва маъ-
навий меросга ҳурмат билан ёндашиш, уни 
ўрганиш, бойитиш, ёш авлодни миллий ва 

умуминсоний қадриятлар руҳида тарбиялаш 
ҳар бир давлат ва жамият тараққиёти ҳамда 
барқарорлигининг муҳим шартларидан ҳи-
собланади.

Шиддат билан ўзгариб бораётган халқаро 
воқелик, жумладан, ислом динини сиёсий-
лаштириш, ундан радикал-экстремист оқим-
лар мафкураларини асослашга уринишлар 
кенгайиши, халқаро диний экстремизм ва 
терроризм дунёдаги тинчлик ва барқарорлик-
ка очиқдан очиқ таҳдид солаётган, интернет 
ва маълумотни тезкор узатувчи бошқа ти-
зимлар ахборот глобаллашувининг салбий 
оқибатларини кескинлаштираётган шароитда 
яшаяпмиз. Бунда жамият аъзолари, айниқса, 
ёшларга ислом динининг асл тинчликпарвар, 
инсонпарварлик моҳиятини сингдириш ва 
диний ўзликни англаш масаласи давримиз-
нинг долзарб вазифаларидан.

Президентимизнинг 2017 йил 23 июнда-
ги қарорига мувофиқ, мамлакатимиз асрлар 

 давомида жаҳон цивилизациясининг ажрал-
мас қисми, ислом маданияти марказларидан 
бири бўлиб келганини акс эттирадиган Ўз-
бекистондаги ислом цивилизацияси маркази 
ташкил этилди. 

У халқимизнинг бой ўтмишини, илм-
маърифат ривожига қўшган катта ҳиссасини 
намоён қилишга қаратилган яхлит мажмуа 
бўлиб, юқорида зикр этилган диний-маъри-
фий соҳада кечаётган ислоҳотларни амалий 
тарзда ифодалайдиган илм ва маърифат мар-
казига айланади. 

“Ҳамма ўз тарихини улуғлайди. Лекин 
бизнинг юртимиздагидек бой ўтмиш, бо-
боларимиздек буюк алломалар ҳеч қаерда 
йўқ. Бу меросни чуқур ўрганишимиз, хал-
қимизга, дунёга етказа билишимиз керак. 
Бу марказга келган одам улкан меросимиз 
ҳақида тўла тасаввурга эга бўлиши, катта 
маънавият олиб кетиши зарур”, деган эди 
Шавкат Мирзиёев бу ерга ташрифларидан 
бирида.

Бу борада яна бир эътироф БМТ Бош ко-
тиби Антониу Гутерриш томонидан шундай 
билдирилган эди: “Афсуски, сўнгги йилларда 
дунёда исломофобиянинг турли кўриниш-
лари билан тўқнаш келмоқдамиз. Бу бизни 
қаттиқ ташвишга солмоқда. Ана шундай бир 
пайтда мамлакатингиз раҳбари бошчилигида 
катта илмий-маърифий муассасанинг барпо 
этилиши, исломнинг асл мазмун-моҳиятини 
ифодалашга ҳаракат қилиниши жуда улуғ 
ишдир”.

Айни пайтда марказ зиммасига ушбу улкан 
вазифаларни адо этиш учун мамлакатимиз ва 
хориждаги барча илмий куч ва имкониятларни 
сафарбар этиш вазифаси юклатилган. Акаде-
мик тадқиқотлардан олинган илмий хулосалар 
марказда  амалий ёки назарий шаклда ўз ифо-
дасини топмоғи лозим. Фақат шундагина ҳам 
илмий, ҳам жозибадор масканга, айни дамда 
соҳага оид мулоқотларга мўлжалланган илм 
ўчоғига айланади. Бу борадаги тадқиқот ишла-
рини илмий асосда тизимли йўлга қўйиш учун 
жорий йил июль ойида мамлакатимизнинг  
500 га яқин олими иштирокида “Буюк аждод-
лар мероси — Учинчи Ренессанс пойдевори” 
форуми ташкил этилди. Форум иштирокчила-
ри Ўзбекистондаги ислом цивилизацияси мар-
казининг мақсад ва вазифалари, ҳозирга қадар 
амалга оширган фаолияти, янги лойиҳалари-
ни батафсил муҳокама қилди. Билдирилган 
таклиф ва тавсиялар умумлаштирилиб, янги 
“йўл харитаси” лойиҳаси шакллантирилди. 
Навбатдаги муҳим вазифа сифатида эса янги 
иш режани келгуси халқаро форумда хориж-
лик олимлар ва илмий-тадқиқот институтла-
рига тақдим этиб, улар билдирган таклиф-
лар асосида янада бойитиш белгиланди. Шу 
тариқа янги Ўзбекистонга муносиб ўзига 
хос нуфузли янги илмий лойиҳа пайдо бўл-
моқда.

Замон шиддат билан ўзгаряпти. Ҳар бир мамлакатга ахборот 
технологиялари, хусусан, сунъий интеллект, рақамли 
технологияларнинг кириб бориши барча соҳалардаги муносабатларга 
катта таъсир кўрсатмоқда. Айниқса, ривожланаётган 
давлатларнинг ярмидан ортиғи асримиз бошидан буён рақамли 
технология билан қамраб олинди. Бу аҳоли турмуш тарзи, ҳаёт 
шароитининг сезиларли даражада ўзгаришига олиб келди. 

Соҳада олиб борилаётган тадқиқотлар 
натижаси шуни кўрсатадики, рақамлашти-
риш олий таълим учун жуда муҳим. Чунки у 
“Саноат 4.0” тизими билан юқори даражада-
ги ишончлиликни намойиш этади. Рақамли 
технологиялар интеграцияси, интернет ва 
рақамли давлат хизматларидан фойдаланиш 
мамлакатимизда олий таълимга сезиларли 
таъсир кўрсатмоқда. 

Рақамли иқтисодиётда талаб қилинадиган 
инсон капитали муаммолари олий таълим-
да инновациялар ва рақамлаштириш бўйича 
олиб борилаётган изланишлар марказида ту-
ради. Бутун дунё бўйлаб сўнгги ўн йилликда 
рақамлаштириш таълимнинг барча тузилма-
сини ўзгартирди. Амалиётчилар, олимлар ва 

сиёсатчилар таълим тараққиётига жиддий 
эътибор бера бошлади. Тўртинчи саноат ин-
қилоби натижасида глобал ҳаёт ва меҳнат 
стандартлари янгиланиши натижасида кўп-
лаб анъанавий таълим моделлари ва ўқитиш 
усуллари эскириб бормоқда. Рақамли таълим 
ижтимоий ва иқтисодий ҳаётимизнинг барча 
жабҳаларига кириб бориб, аввало, талабалар-
ни масофадан ўқитишга ёрдам беради. 

Саноат инқилоби таъсирида бошқа со-
ҳалар ҳам ўз имкониятларини кенгайтириш 
учун таълим тузилмаларига таянади. Бу эса 
таълим соҳасининг ривожланиши ва саноат 
инқилобининг муҳим жиҳати ҳисобланади. 
Коммуникатив вазиятлар, аниқ маълумотлар 
ва уни қўллаш ҳақида гап кетар экан, таълим 
тизими каттароқ мақсадга эришиш имкония-
тига эгалигини эътироф этиш керак. 

 “Рақамлаштириш” атамаси жамиятнинг 
барча соҳаларида рақамли технологиялардан 
фойдаланиш билан боғлиқ тенденциялар асо-
сида қўллаб-қувватланадиган бизнес страте-
гиясини англатади. “Ақлли” шаҳар ва объект-
ларнинг ўсиши дунёдаги асосий мавзулардан 
бири сифатида рақамлаштиришнинг кучайиши 
билан боғлиқ бўлиб, замонавий мамлакатлар 
ривожланишининг муҳим омилларидан ҳисоб-
ланади. Тўртинчи саноат инқилоби рақамли 
шаклдаги ахборотларни қабул қилишни осон-
лаштириш учун юқори тезликдаги интернет-
дан фойдаланишга урғу беради. Рақамли тех-
нологиялар орқали  иқтисодиётни кенгайтириш 
тартиб-қоидалари тезроқ ҳаракатланар экан, 
олий таълим тизими жаҳон таълим хизматлари 
бозорида рақобатбардошлигини сақлаб қолиш 
мақсадида халқаро, маркетинг, молиявий ва иқ-
тисодий фаолиятни ўзгартирмоқда. Таълимда 

рақамлаштириш технологияларни қўллашни 
ўрганиш учун янги имкониятлар очиб, ресурс-
лардан фойдаланиш самарадорлигини ошир-
моқда.

Таълим соҳасидаги ҳамкорлик рақамли 
технологияларни ўқитишнинг илғор ҳамда 
ноанъанавий ёндашувларидан ташқарига 
чиқмоқда. Рақамлаштириш таълим муасса-
сасининг рақобатбардошлик стратегиясига, 
шунингдек, давлатнинг таълим сиёсатига 
киритилиши айни муддао. Ҳозир дунёда та-
лабалар бошланғич мактабдан тортиб, олий 
таълимгача бўлган барча босқичларда смарт-
фон, планшет ва ноутбук каби рақамли қу-
рилмалардан фойдаланишга одатланган. 
Кўпчилик гаджетлардан мулоқот ва ўйин-
кулги учун фойдаланади. Бироқ ўзгарувчан 
дунё ёшлардан ушбу технологиялар орқали 
ўрганиш ва таълим олишни талаб қилмоқда.

Келгусида таълим соҳасида содда, қулай 
ва самарали рақамли технологиялардан кенг 
фойдаланилади. Таълимни бошқариш ва 

ўқитиш амалиёти кучли такомиллаштириш-
ни, алоҳида хизмат тизимларини, қатъиятни, 
махсус қобилиятларни, “катта маълумот”лар 
ва ахборот ресурсларидан фойдаланишни, 
ўрганишни якунлашни, мукаммалликка инти-
лишни, доимий ўзгариш ва ўсишни, ишончни 
рағбатлантириши лозим. Шуни ёдда тутиш 
керакки, олий таълим муассасаларини мо-
дернизация қилиш рақамли иқтисодиётнинг 
кенгайиши билан боғлиқ. Олий таълим муас-
сасалари таълим бозорида рақобатлашмоқчи 
бўлса, ўқув ва илмий фаолиятларида замо-
навий ахборот-коммуникация технологияла-
ридан фойдаланиши керак. Айни пайтда та-
лабалар ва ўқитувчиларни керакли рақамли 
кўникмалар билан таъминлашга, жумладан, 
уларга қурилмалардан фойдаланиш ва ишонч-
ли интернет уланишини таъминлашга катта 
эътибор қаратилмоқда. Масофавий ва аралаш 
таълим шакллари ҳар бир университет фао-
лиятининг муҳим жиҳати ҳисобланади.

Рақамлаштириш ўзгаришлар катализаторига 

айланиши учун олий таълим ўзининг келажак-
даги тузилишига инновацияларни ҳам кирити-
ши лозим. Тизим ушбу тузилмани профессио-
нал инновацион ривожланиш учун фойдали 
қўлланма сифатида қабул қилган тақдирдагина 
рақамлаштириш соҳасидаги компетенциялар 
устида ишлашга тайёр бўлади. Бу таълим му-
ҳитида ва ундан ташқарида инновациялар ва 
рақамлаштириш бўйича таълим соҳасидаги ҳам-
корликни осонлаштириш орқали таълим бошқа-
рувини ўзгартириш имкониятига эга. 

Мақсадимиз 2030 йилгача олий таълим 
муассасаларидаги рақамлаштириш ва ному-
таносибликни баҳолаш орқали Ўзбекистон 
олий таълим тизими халқаро нуфузини оши-
ришдан иборат.

Бундан ташқари, олийгоҳлар технология 
ва дастурлаш соҳасидаги ютуқларни ҳисобга 
олган ҳолда изчил, юқори сифатли онлайн таъ-
лимни қўллаб-қувватловчи яхлит тизимни иш-
лаб чиқиши керак. Чунки бу интеграция олий 
таълимнинг мақсад ва ютуқларини кенгайти-
риш имконини бериши мумкин. Олий таълим-
ни ташкил этиш, унда самарали фойдаланишни 
қўллаб-қувватловчи рақамли технологияларни 
интеграциялашуви орқали имкониятлар маж-
муасини ривожлантириш таълим ютуқлари ва 
умрбод таълим олишда муҳим аҳамиятга эга.

Ўқитувчилар ва менежерлар рақамли дав-
лат хизматларини қанчалик кўп тарғиб қилса, 
олий таълимда рақамли компетенция шунча-
лик ривожланади. Бошқача қилиб айтганда, 
биз рақамли давлат хизматлари олий таъ-
лимга бевосита ижобий таъсир кўрсатиши 
мумкинлигини таъкидладик. Олий таълимни 
меҳнат бозори талаблари асосида тиклаш 
учун олий таълим ва кадрлар тайёрлаш дас-
турларини ишлаб чиқиш бўйича хабардор-
ликни ошириш ва ғояларни янгилаш зарур.

Олий таълимни рақамлаштириш бўйича 
хулосаларимиздан келиб чиқиб, биз интернет-
дан фойдаланиш, рақамли технологиялар ин-
теграцияси ва давлат рақамли хизматларини 
ҳисобга олган ҳолда университет интеграция-
си даражасини ўлчаш усулини ишлаб чиқиш 
ва уни таълим ҳамда ўқитиш тизимларига тат-
биқ қилиш кераклигини таклиф этамиз. 

Таъкидлаш керакки, таълимда рақамлаш-
тириш турли афзалликларга эга. Улардан бири 
“ақлли” таълим ва ўқитиш технологиясидир. 
Ҳар иккиси ҳам замонавий университет тизи-
мининг жаҳон таълим бозорига интеграция-
лашувида муҳим роль ўйнайди. Олийгоҳлар 
жаҳон бозорларида рақобатбардошлигини 
ошириш учун турли хил хавф омиллари таъ-
сирида дунёнинг исталган нуқтасида талаба-
лар учун узлуксиз таълим жараёнини таъмин-
лайдиган ўзларининг ноёб технологияларини 
яратишга интилиши керак.

Ботир УСМОНОВ, 
техника фанлари доктори,
профессор

Ўтмишдаги буюк 
юртдошларимизнинг 
халқимиз ва башарият 
олдидаги хизмати 
мустақиллик 
йилларида муносиб 
қадрланиб, ҳурмат ва 
эътибор топмоқда. 
Ватан тарихи ва 
маданиятига, 
илмий-маърифий 
ва маънавий 
меросга ҳурмат 
билан ёндашиш, уни 
ўрганиш, бойитиш, 
ёш авлодни миллий 
ва умуминсоний 
қадриятлар руҳида 
тарбиялаш ҳар бир 
давлат ва жамият 
тараққиёти ҳамда 
барқарорлигининг 
муҳим шартларидан 
ҳисобланади.

Ҳозир дунёда талабалар бошланғич мактабдан тортиб, олий таълимгача бўлган барча босқичларда 
смартфон, планшет ва ноутбук каби рақамли қурилмалардан фойдаланишга одатланган. Кўпчилик 

гаджетлардан мулоқот ва ўйин-кулги учун фойдаланади. Бироқ ўзгарувчан дунё ёшлардан ушбу 
технологиялар орқали ўрганиш ва таълим олишни талаб қилмоқда.

ОЛИЙ ТАЪЛИМДА 
РА£АМЛИ ТEХНОЛОГИЯЛАР

берди. Ўзбекистондаги ислом цивилизацияси 
ундан кейинги даврларда ҳам ўз тараққиёти-
да давом этиб, марказлашган ўзбек давлатла-
ри — Шайбонийлар ва Аштархонийлар (XVI-
XVIII асрлар) ҳамда Бухоро амирлиги, Хива 
ва Қўқон хонликлари даврида (XVIII-XIX 
асрлар) ҳам давлат бошқаруви, иқтисодиёт, 

шаҳарсозлик ва меъморлик, илм-фан, мада-
ният, санъат ва таълим соҳаларидаги ютуқла-
ри билан кўзга ташланди.

Ўзбекистондаги ислом 
цивилизацияси маркази ҳам 

илмий, ҳам жозибадор масканга 
айланади

Бугунги Ўзбекистон заминидан етишиб 
чиққан буюк алломалар ва мутафаккирлар-
нинг ислом дини ва маданияти, жаҳон илм-
фанига қўшган ҳиссаси мусулмон олами ва 
жаҳон ҳамжамияти томонидан эътироф этил-
ган. Она заминимиздан шундай меъмор, ҳу-
нарманд, амалий ва тасвирий санъат усталари 
етишиб чиқдики, улар яратган маҳобатли би-
нолар, нафис санъат буюмлари, миниатюралар 
ҳамда хаттотлик асарлари ислом ва жаҳон ци-
вилизациясига муносиб ҳисса бўлиб қўшилди.



Минг йиллик қадриятларимизга таяниб, 
буюк аждодларимизнинг болалигига назар 
ташласак, уларнинг деярли барчаси илк тар-
бия ва ибратни ўз ота-онасидан олганига гу-
воҳ бўламиз. Хусусан, муҳаддислар  султони 
Имом ал-Бухорий дастлабки тарбияни отаси 
Исмоилдан, у кишидан айрилгач эса онаси-
дан олганини ўқиганмиз.  “Буюк юрт алло-
малари” китобида келтирилишича, Имом 
ат-Термизий, Муҳаммад Хоразмий, Имом ал-
Мотуридий, Бурҳониддин Марғиноний, Абу 
Райҳон Беруний, Абу Али ибн Сино, Алишер 
Навоий сингари буюк боболаримиз, не-не 
момоларимиз ҳам илк сабоқни ўз ота-онаси-
дан ўрганган. Яъни буюк алломаларимизнинг 
кўпи илк тарбияни оиласида олган. Шундан 
кейингина ота-оналарининг розилиги ва ин-
тилиши билан устозлари этагидан тутган. 

Биринчи, Иккинчи Уйғониш даврларини 
бошлаб берган аждодларимиз илм-маърифат 
истаб қанча-қанча юртларни кезмади, қийин-
чиликларга дучор бўлмади дейсиз. Лекин 
интилиш, изланишда давом этаверди. Ўзла-
ридан асрлар оша қиммати ортиб бораётган 
ислом, астрономия, математика, табобат, 
адабиёт, маънавиятдан таълимот берувчи 
бебаҳо мерослар қолдирди. Айтмоқчимизки, 
боланинг шахс сифатида шаклланишида ота-
онанинг ўрни, билими, маънавияти, фарзан-
ди камолоти йўлидаги интилиши, оилавий 
муҳитнинг аҳамияти беқиёс. 

Бугун юртимизда Учинчи Уйғониш дав-
рини бошлаш йўлида тарбия ва таълим уй-
ғунликда олиб борилаётган ислоҳотлар бўй 
кўрсата бошлади. Президент мактаблари, 
ихтисослаштирилган муассасалар, ижод мак-
таблари бугуннинг чинакам билимдонларини 
кашф этмоқда. Аммо оилаларимиз, оддий 
мактабларимиз ҳаётига назар ташлайдиган 
бўлсак, ижобий ҳолатлар билан бирга но-
хушларига ҳам дуч келинаётганини кўрамиз. 
Бу эса сифатли ва 
самарали таълимга 
салбий таъсир ўтказ-
япти. Ваҳоланки, бу 
борада Ўзбекистонда 
қонуний, маънавий-маъ-
рифий асослар яратиб қў-
йилган. 

Хўш, тарбия ва таълим си-
фатига салбий таъсир этаёт-
ган қусурлар нималардан 
иборат? Глобал ўзгаришлар 
даври, ахборот технология-
ларининг ривожланиши 
болалар психологиясига 
у ёки бу маънода таъси-
рини ўтказмай қолмаяпти. 
Фарзандлари тарбияси ва 
келажагига бефарқ бўлмаган 

Хадичахон КАРИМОВА, 
Фарғона вилояти “Оқила аёллар” 
ҳаракати аъзоси

ота-оналарнинг ўғил-қизлари даврнинг бун-
дай тараққиёти билан тенг одим ташламоқда. 
Бундай болаларнинг замонавий таълим оли-
ши учун барча шароитлар яратиб берилди.

Оилалар турмуш тарзи бир-бирига мутла-
қо ўхшамайди, истаймизми-йўқми, муҳитда-
ги тафовутлар болаларнинг мактабда ҳам та-
бақаланиб қолишига олиб келяпти. Уларнинг 
руҳиятини ўргансангиз, тарбияли ва аълочи 
ўқувчилар ота-онаси маънавиятли, дунёқа-
раши кенг оилаларда улғаяётган бўлади. Ик-
кинчи тоифа болалар эса ота-онаси ажрашиб 
кетган ёки турмуш тарзи носоғлом, жамият 
ҳаётига бефарқ ота-оналарнинг фарзандлари 
эканини илғайсиз. 

Яна бир тоифа ўқувчилар борки, улар ўз-
ларини бошқалардан баланд тутади, кибру 
ҳавога берилган. Боиси, улар тарбияланаёт-
ган оилада ота-она ҳаёт мазмунини пул то-
пиш, бойлик орттиришдан иборат деб била-
ди.

Шу ўринда таълим пойдевори оилада қў-
йилар, тарбия унинг асосини ташкил этар-
кан, ана шу асосларни қайси жиҳатларда та-
комиллаштириш керак, деган савол туғилади. 

Янги таҳрирдаги Конституциямизнинг 
ХIV боби тўлалигича оила, болалар ва ёш-
ларга бағишланади. Унинг 77-моддасида 
“Ота-оналар ва уларнинг ўрнини босувчи 
шахслар ўз фарзандларини вояга етгунига 
қадар боқиши, уларнинг тарбияси, таълим 
олиши, соғлом, тўлақонли ва ҳар томонлама 
камол топиши хусусида ғамхўрлик қилишга 
мажбурдирлар”, деб ёзиб қўйилган. Ўзбекис-
тон Республикаси Оила кодексининг 65-мод-
дасида эса бола ўз ота-онаси томонидан тар-
бияланиши, манфаатлари таъминланиши, ҳар 
тарафлама камол топиши, инсоний қадр-қим-
мати ҳурмат қилиниши ҳуқуқига эгалиги бел-

гилаб берилган.  Хўш, шу тамойиллар тўла 
ишлаяптими? Афсуски, бу саволга ижобий 
жавоб бера олмаймиз.

Бугун ҳою-ҳавасга берилган аксарият 
 оилаларда бола тарбиясига бефарқлик қусури 
мавжуд. Баъзан боласи ножўя хатти-ҳаракат 
қилса, ҳуқуқбузарликлар содир этса, мактаб-
ни айбдор қилишдан уялмайдиган ота-оналар 
ҳам йўқ эмас. Жамиятимизнинг энг оғриқли 
нуқтаси — оилавий ажримлар тобора ортиб 
бораётгани ҳам ижтимоий муаммога айлан-

ди. Оқибатда аксарият болалар, асосан, ота 
тарбиясидан мосуво бўлиб ўсяпти. Нари 
борганда, кўнгли ўксик бундай болалар  ар-
зимаган алиментга қарам бўлиб қолмоқда. Бу 
нафақа ҳам бола 18 ёшга етганда, харажати 
кўпайган пайтда тўхтатиб қўйилади.

Оилаларни мустаҳкамлашга масъул бўл-
ган маҳаллалардаги яраштириш комиссияла-
ри ҳам, алимент ёки ажрим учун даъво ариза-
сини кўриб чиқаётган фуқаролик судлари ҳам 
алимент ажратиш, ажримга муддат белгилаш 
вақти етганда, ажратиб қўйиш сингари рас-
миятчиликдан нарига ўта олмаяпти. Вояга 
етмаган фарзандлар шу тариқа ҳам моддий, 
ҳам маънавий зарбалар гирдобида қолиб кет-
моқда. Бу ҳолат, албатта, боланинг руҳияти-
га, тарбиясига, дарсларни ўзлаштиришига, 
пировардида жамиятда ўз ўрнини топишига 
салбий  таъсир кўрсатмай қолмаяпти.

“Ёлғиз она”, “оталикни белгилаш” син-
гари салбий кўрсаткичларга асос бўладиган 
ноқонуний, яъни шаръий никоҳларни олиб 
кўрайлик. Ваҳоланки, улар ҳам камаймаяпти. 
Бу ҳолатлар болалар руҳиятига, рисоладаги-
дек тарбиясига путур етказаётганини кўриб-
билиб турибмиз. Масалан, яқинда Қўштепа 
туманида яшовчи бир шахс никоҳланаётган 

аёлининг бир нафар ўғли тарбиясини бўй-
нига олиб, оилавий ҳаётининг йигирманчи 
куниёқ ҳали тўрт ёшга тўлмаган гўдакни да-
лага олиб бориб, ундан қутулиш учун бўғиб 
ўлдирди, алҳазар!  Қотил-ку, 15 йиллик қамоқ 
жазосига ҳукм қилинди. Аммо боланинг гу-
ноҳи нима эди?! 

Таклифимиз: Конституциямиздаги “Ота-
оналар ва уларнинг ўрнини босувчи шахс-
лар ўз фарзандларини вояга етгунига қадар 
боқиши, уларнинг тарбияси, таълим олиши, 

соғлом, тўлақонли ва ҳар томонлама камол 
топиши хусусида ғамхўрлик қилишга мажбур-
дирлар” ва Оила кодексидаги “Бола ўз ота-она-
си томонидан тарбияланиши, ўз манфаатлари 
таъминланиши, ҳар тарафлама камол топиши, 
инсоний қадр-қимматлари ҳурмат қилиниши 
ҳуқуқига эга” деган тамойиллар китоблар қа-
тида қолиб кетмаслиги, фаол ишлашига эриш-
моқ лозим. Шундагина Конституциямизнинг 
76-моддасидаги “Оила жамиятнинг асосий 
бўғинидир ҳамда у жамият ва давлат муҳофа-
засидадир” деган қоиданинг тўлақонли амал 
қилиши таъминланади.

Оила билан боғлиқ қонунларни такомил-
лаштириб, боланинг манфаатларини кўзла-
ган ҳолда оила қуришда “никоҳ шартномаси 
тузилиши шарт” деган тамойилни киритиш 
керакки, бу билан оилада фарзанд туғилган-
дан кейин унинг бошпана билан  таъмин-
ланиш ҳуқуқи, қолган барча манфаатлари 
кафолатлаб қўйилиши шарт. Ана шундагина 
болаларнинг конституцион ҳуқуқи ҳимоя 
қилинган бўлади. Акс ҳолда, ажримлар, қўш 
хотинликлар орқасидан инсоний қадр-қим-
мати жойига қўйилмаётган, асосан, отаси, 
баъзан онаси томонидан манфаатлари таъ-
минланмаётган тирик етим болалар жамият-

нинг энг оғриқли дарди бўлиб, тарбияси, 
таълими сизу биз кутган натижани бермай 
қолаверади. Яна фарзанди бўла туриб, аж-
римда ташаббускор бўлаётган томонга дав-
лат божи ривожланган давлатлардагидек 
катта миқдорда белгилансагина, бу оғриқ 
аста-секин бартараф этилса, ажримлар кес-
кин камайса, ажабмас. 

Яна бир қусур борки, бу ҳақда тўхталиб 
ўтмасликнинг иложи йўқ. У ҳам бўлса, воя-
га етмаган болаларини ташлаб, ризқ ахтариб 
хорижга чиқиб кетаётганлар ортидан болалар 
тарбияси ва албатта, таълимида бой бери-
лаётган маънавий йўқотишлар. Асосан, ота-
лари, баъзан оналари ҳам (булар кўпроқ эри 
билан ажрашган аёллар), ҳатто ҳар иккиси 
тирикчилик важидан хорижда юриб, бола-
лари таълим-тарбиясида бой бераётган маъ-
навий бойликларини, қонун бўйнига қўйган 
бурчларини унутиб қўймоқда.

Ахир болалик, ўсмирлик, балоғат осто-
насида турган фарзанд учун ота-она меҳри, 
эътибори ҳар кун, ҳар соат керак эмасми? 
Уларни мактабга кузатиш, кутиб олиш, дарс-
ларини, бўш вақтини қандай ўтказаётга-
нини назорат қилиш кўп ҳолларда турмуш 
икир-чикирларидан чарчаган буви-бувалар-
га қолиб кетяпти. Мактабга хоҳласа келиб, 
хоҳласа келмайдиганлар, дарсларни паст 
ўзлаштирадиганлар, тарбияси оғир болалар, 
асосан, шундай оилалардан чиқяпти. Ҳаётий 
кузатишларимдан биламанки, ҳуқуқбузарлик 
кўчаларига айнан шундай болалар кириб қо-
лади.

Бу ўринда болаларни айблаш — адолат-
сизлик. Ҳолатда бош айбдор қонуний бур-
чини адо этмаган ота-она, мавжуд қонунлар 
ишлашини таъминлай олмаётган давлат идо-
раларининг масъулларидир.

Таклифимиз: вояга етмаган фарзанди бор, 
ажрашган ёки ёлғиз аёлнинг четга ишлаш 
учун чиқиб кетишини меъёрий ҳужжат асо-
сида тартибга солиш зарур. Айни пайтда улар 
юртимизда муқим иш ўрни билан таъминла-
ниши шарт. Ўйлаймизки, мамлакатимизда 
бундай имконият етарли.

Миллий анъана ва қадриятларимизда ин-
сонни меҳнат тарбиялашини бот-бот тилга 
оламиз. Миллатимиз болалари азалдан меҳ-
натга ёшлигидан ўргатилган ва унинг гаш-
ти, сурури, машаққати ҳақида тасаввурга эга 
бўлиб улғайган. Бугунга келиб болаларимиз 
меҳнатдан узоқлаштирилиб, танбаллик, дан-
гасалик гирдобига дучор қилиняпти. Тўғри, 
уларнинг бўш вақти Президентимиз томони-
дан илгари сурилган беш ташаббус асосида 
банд этилишига ҳаракат қилиняпти. Аммо 
бола тарбиясида тараққиётни ҳаракатга кел-
тирувчи манба — яратувчи меҳнатнинг ўрни 
беқиёслигини биз, катталар назардан қочир-
маслигимиз керак.

Давлатимиз раҳбари  бир қатор нутқла-
рида бу ҳақда алоҳида тўхталди ва мактаб 

таълими тизимида бу борада амалга оши-
риладиган ислоҳотларни, яъни болалар 
7-синфдан бошлаб у ёки бу касбга йўнал-
тирилиши, 11-синфни битириш баробарида 
касб эгаси бўлиб, мактабдан бўш пайтида 
ишлаб, 50 фоиз ойлик маош билан таъмин-
ланишини тилга олган ва мазкур тартиб 
амал қиляпти. Бу қадриятимиз даражасига 
кўтарилган ҳақиқатдир. Меҳнатга ўрганган 
боланинг тарбияси ҳам, таълим даражаси 
ҳам кўнгилдагидек бўлишини ҳаётнинг ўзи 
исботлаб қўйган.

Таклифимиз: болаларни меҳнатга кўник-
тириб бориш миллий қадриятимиз ҳисобла-
нар экан, далаларда эмас, балки оиласи, мак-
табида меҳнатнинг сурурини жисму жонида 
ҳис қила олган бола ота-онанинг ҳам, устоз-
нинг ҳам, маҳаллаю юртининг ҳам  қадр-қим-
матини жойига қўя олади деб ҳисоблаймиз.

Тарбия таълимнинг пойдеворидир. Агар 
оилада бола тарбиясига масъул бўлган ота-
она, бува-бувижонлар ўз масъулиятини 
миллий қадриятимиз асосида, шунингдек, 
ҳуқуқий англаган ҳолда иш юритса, бола-
нинг одоби, юриш-туриши, ўқишига бефарқ 
бўлмаса, бўш вақтининг ҳар лаҳзасини комил 
инсон бўлишига сафарбар эта билса, сифат-
ли таълим олишига пухта пойдевор қўйган 
бўларди. Устозлар оила руҳиятидан келиб 
чиқиб, бу тарбияни янада мукаммаллашти-
ришга ҳисса қўшган ҳолда замонавий таъ-
лим бериш йўлида фидойилик кўрсата олса, 
ўқувчиларимиз орасидан буюк алломалар,  
уларга муносиб издошлар етишиб чиқишига 
ишонамиз. 

Сифатли таълимга, унинг асоси бўлган 
оиладан бошланадиган шарқона тарбияга 
биргалашиб мустаҳкам пойдевор қўймоқлик 
ота-она, устоз ва мураббий, маҳалла мута-
саддилари, бутун жамоатчилик, демакки, ҳар 
биримизнинг бурчимиз эканини асло унут-
майлик. Ахир ўсиб келаётган ҳар бир бола 
бизнинг, шу азиз Ватанимизнинг боласи. 
Учинчи Ренессансга сизу биз бошчилигимиз-
да уларнинг интилишлари, меҳнатсеварлиги, 
сифатли таълим-тарбияси билангина асос со-
линади.

Маърифатпарвар жадид бобомиз Абдулла Авлоний 
“Тарбия биз учун ё ҳаёт — ё мамот, ё нажот — ё ҳалокат, 
ё саодат  — ё фалокат масаласидир”, деган эди. Бир 
аср илгари айтган олтинга тенг бу ҳикмат яна кўп 
йиллар авлодларга сабоқ бўлиши  шубҳасиз. Оила 
бўстонида кўз очиб, мактаб қучоғида таълим-тарбия 
олиб дунёни таниган жажжи боланинг шахс сифатида 
шаклланишида, ҳаётда, жамиятда ўз ўрнини топишида 
бу икки муқаддас даргоҳнинг ҳамкорлиги бениҳоя 
муҳимдир. Зеро, тарбия орқали саодатга ёки ҳалокатга 
элтувчи йўлнинг муқаддимаси оиладан бошланса, 
давоми мактабнинг қутлуғ даргоҳидан ўтади.

Сифатли таълимга, унинг 
асоси бўлган оиладан 
бошланадиган шарқона 
тарбияга биргалашиб 
мустаҳкам пойдевор 
қўймоқлик ота-она, устоз 
ва мураббий, маҳалла 
мутасаддилари, бутун 
жамоатчилик, демакки, 
ҳар биримизнинг 
бурчимиз эканини 
асло унутмайлик. Ахир 
ўсиб келаётган ҳар бир 
бола бизнинг, шу азиз 
Ватанимизнинг боласи. 
Учинчи Ренессансга сизу 
биз бошчилигимизда 
уларнинг интилишлари, 
меҳнатсеварлиги, 
сифатли таълим-тарбияси 
билангина асос солинади.

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 2819

41126 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Боборавшан Ғозиддинов
Мусаҳҳиҳ: Аслиддин Абдуразақов
Дизайнер: Хуршид Абдуллаев

ГАЗЕТАДАГИ МАТЕРИАЛЛАРНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

МЕЗОН6
2024 йил 21 август, 167-сон

Агар оилада бола тарбиясига масъул бўлган ота-она, бува-бувижонлар ўз масъулиятини миллий 
қадриятимиз асосида, шунингдек, ҳуқуқий англаган ҳолда иш юритса, боланинг одоби, юриш-туриши, 

ўқишига бефарқ бўлмаса, бўш вақтининг ҳар лаҳзасини комил инсон бўлишига сафарбар эта билса, 
сифатли таълим олишига пухта пойдевор қўйган бўларди. 

ФАРЗАНД ТАРБИЯСИДА 

